
ኤረትርየ ምን ዕድውየት መነዘመት “ኢጋድ” ከም ፈግረት እግል አሚን 
ዓም ኢጋድ ረስሚ ከም ሐበረት ውዛረት ካርጅየት ዲበ አፍገረቱ ሸርሕ ሱሕፊ 
አትአመረት።  

ለቀራር ኤረትርየ ምን እሊ ለተሌ አስባብ ለልትበገስ ቱ።
ከመ ልትአመር ኤረትርየ ዲብ ሰነት 1993 ዲብ ተዐዲል ኢጋድ ዶር ዐቢ 

ክም ዐለ እግለ፡ ሐሬመ ምስል አንፋር ድወል ዲብ ትትዓወን ኢጋድ እግል 
አደቃብ ሰላም ወመስኩበት ከም አግደ መሰርግላይት እግል ትክደም እቡ ህዬ 
መዓወነት መንጠቀት ወእቅትሳድ እግል ተሀሌ ወእግል አትሐዳሰ ወአከዶት 
አድምዖተ ከም ከድመት አትፋቀደት።

እሊመ ምን ገብእ ሐቆ ወቅት፡ እብ ፍንቲት ምን ሰነት 2005 እንዴ 
አንበተት፡ ኢጋድ ዲብ አታማም ምራድ ሸዐብ መንጠቀት ፈሸለት ሌጠ እንዴ 
ኢትገብእ፡ ዲበ ተሐደደየ አንፋር ድወል እብ ፍንቲት ዲብ ኤረትርየ ለአተጀሀ 
ዶር ዴራይ ክም ቀደመ፡ እሊ ምን ዐድል በረ ላቱ መዋዲት ህዬ፡ እግል 
ኤረትርየ ምን ወሬሕ ኣብሪል 2007 ዕድውየት እግል ትጀምድ ቀሰበየ።

እግል አትሐደሶት ለመነዘመት ወከለጠ ቀዳም እግል ተአንተብህ እቱ 
ወተአርትዑቱ እበ ትብል ሰአየት፡ ኤረትርየ ምን ወርሕ ጁን ሰነት 2023 እብ 
ሐዲስ ዲበ መነዘመት ትሓበረት፡ ምናተ፡ ኢጋድ ምን ቀዳሚተ እግል ትድረስ 
ከም ኢቀድረት፡ ወቃኑን ለለአረፍዓተ መስኡልየት ክም ትረሰዐት ለሸርሕ 
ለአክድ።

 እብሊቱ ኤረትርየ ምነ መስኡልየት ለኢትረፍዕ ወእግል መሳልሕ 
ስትራተጂ ወመስኩበት እለ መንጠቀት ለኢትከድም መነዘመት መንጠቀት 
ዕድውየተ እግል ትስሐብ ክም ትቀሰበት ሸርሕ ሱሕፊ ውዛረት ካርጅየት 
ኤረትርየ ለአፍህም።

ውዛረት ጃርጅየት 
12 ዲሰምበር 2025

አስመረ

ክል አርቦዕ እብ ትግራይት ለትፈግር ሳምንታይት ጀሪደት

ርኢስ ኢሰያስ፡ ዝያረት ሽቅሉ እት ስዑድየ እንዴ አትመመ ዐዱ አቅበለ

ርኢስ ኢሰያስ አፈወርቂ፡ ዌርሳይ 
መንበር መሐመድ ቢን ሰልማን ምን 
ዮም 9 ዲሰምበር ዲብ መምለከት 
ስዑድየ እበ ወደየ እግሉ ዐዙመት፡ 
ዝያረት ሽቅሉ እንዴ አትመመ፡ ዲብ 
ዮም 13 ዲሰምበር ሐቆ አድህር 
አስመረ አተ።

ርኢስ ኢሰያስ፡ ቀደም አድህር 
ዲብ ሚነት ጅደ (Red Sea Gate-
way Terminal) ጀውለት እንዴ 
ወደ፡ ምስል መስኡሊንለ ሚናት 
ህድግ-ፋይሐት ወደ።

ርኢስ ኢሰያስ፡ እብ መካይን 
እት ልትዳወር ለሚነት እብ ዓመት 

ተርሚናል ወመክዘን በዳይዕ ላቱ 
ኮንተይነራት ህዬ እብ ፍንቱይ 
ክም ረአ፡ ምስል ርኢስ በዐል-
ስልጠት ሚናት ስዑድየ መሀንድስ 
ስሌማን ቢን ኻልድ አልመዝሩዕ፡ 
ክምሰልሁመ መትምማይ ምቅርሔ 
ሽቅል ሚነት ጀደ ሼክ ዓምር ዐሊ 
ርዳ ወመስኡል ዓም ናይለ ሚነት 
በድር አልዑተይቢ፡ እተ ልትሀየብ 
ክዳማት ወአግቡይ ሽቅል እብ 
ርሒቡ ትጋመ ምስሎም። 

ለሰብ ሰልጠት፡ ለሚነት እግል 
ትትጠወር ለገብአት ክስአት-ማል፡ 
ሐቴ መርከብ እንዴ አቴት አስክ 

ርያድ፡ ኤረትርየ ዲብ እድንያይት ጀልሰት ሕልፍ ሐዳራት ትሻርክ
ኤረትርየ ዲብ ዮም 14 ወ15 

ዲሰምበር ዲብ ርያድ-ስዑድየ 
እተ ገብአ 11ይ እድንያይት 
ጀልሰት ገለድ ሐዳራት መነዘመት 
ምጅልስ ቅራን ሻረከት። 

እትሊ “ክልኤ ዐስር ሰነት 
ህድግ እግል እንሳንየት፡ ሄራር 
ዘበን ሐዲስ እግል ሕሽመት 
ሕበር” እበ ትብል ስቅራት 
ለትሰርገለ እጅትማዕ ለሻረከ፡ 
እብ መስኡለት ሽኡን ተንፊዚ  
ሰፋረት ኤረትርየ ዲብ ስዑድየ 
አሰይደ ወይኒ ገረዝግሄር 
ለትመርሐ ወፍድ ኤረትርየ ረአይ 
ወመብዳእ ኤረትርየ ዲብ ሸነኮት 
ወግድለ ድድ እርሃብ ወተጠርፍ 
ለትወድሕ ከሊመት ቀደመት።

አሰይደ ወይኒ ዲበ ከሊመተ፡ 
“እርሃብ ወተጠርፍ ምስል 
ለገብአ ልግባእ ዲን፡ ቆምየት፡ 
ሐዳረት ወቀቢለት እግል ልትርኤ 
ክም ኢወጅብ” ለልብል ዲብ 
ሰነት 2022 እብ ዓም ምጀልስ 
መነዘመት መጅልስ ቅራን 
ለትሳደቀ እቱ ቀራር እንዴ 

ዘክረት፡ ዲብ መሳዋት ለአሳሱ 
ብዝሔ ውሕደት ማዕየ አሳሲ 
ክምቱ ሐበረት።

እት ኤረትርየ ፍንጌ ለትፈናተየ 
ደያናት አዝቡን ለአተላሌት 
ሕሽመት ሕድ ክም ህሌት እንዴ 
ሐበረት፡ ፈሀም ሸባብ እንዴ ዐበ 
መቅደረቶም እንዴ ጠወረው  

ወእግል ዐማር ወዐዳለት 
እጅትማዕየት አውለውየት እንዴ 
ሀበው ከራህየት ደያናት እግል 
ልጋብሆ ክም ልትቀደር ወደሐት።

 እት ድንጎበ አሰይደ ወይኒ፡ 
ህድግ መዐደዪ እግል ሰላም 
ወእንሳንየት ሰበት ቱ፡ ኤረትርየ 
ገለድ ሳብት ክም በ አከደት።

ኤረትርየ፡ ምን መነዘመት ኢጋድ 
ዕድውየተ ትስሕብ

ትፈግር ለትተብዐ - መንገፎ፡ 
ደማነት አምን፡ ሰፋየት ወአትሻፋግ 
ለትአደምን ወራት፡ ምሉክ ለህለ 
ቴክኖሎጂ መቅደረት አዳም፡ 
ዱሉይ ለህለ ኣላት ወንዛም እዳረት፡ 
ክምሰልሁመ ፍንጌ ለትፈናተየ 
ጀሃት ለህለ ዕላቃት ሽቅል ለለአበርህ 
ሸሬሕ-እብ ስወር ቀደመው።

እትሊ መጃል እሊ ምስል 
ሕኩመት ኤርትርየ እብ ሸራከት 
እግል ልትከደም ለቦምቱ ምራድ 
እት ሸርሖ ህዬ፡ እለ ዝያረት ርኢስ 
ኢሰያስ ሕስር-ዛይድ ክም ለሀዩባ 
አብርሀው።

እብ ጀሀት ብዕደት ርኢስ ኢሰያስ፡ 
ምስል ወካይል መመቅርሐት ጀሃት 
ጃልያት ወተጀሙዓት ወጠን ጀደ 
ወድዋረ እተ ወደያ ህድግ፡ ሓድር 
ተየልል ወጠን እብ መጆብ መጋብሃት 
ናይ መንጠቀት ወእዲነ፡ ዓም ዐገል 
ዐማር ወስትራቴጂ ኤርትርየ ወዶር 
ናይ ክል-መዋጥኒን፡ ክምሰልሁመ 
ምስል መምለከት ስዑድየ ለህሌት 
ዕላቀት ወበራምጅ ሽራከት እግል 

ልትወቀል ለህለ ምራድ ክም 
አብርሀ፡ ዲብ ኩለ እዲነ ለህለየ 
ጃልያት እንዴ ተረደየ ዶረን እግል 
ልወቅለ እብ ኩለ ሒለት ልትከደም 
ዲቡ ለህለ ወጠንያይ ኤታን ክምቱ 
አከደ።

ተቅሪር ዝያረት ርኢስ ዲብ ተቅሪር ዝያረት ርኢስ ዲብ 
ስዑድየ እብ ሸሬሕ ወስወር ዲብ ስዑድየ እብ ሸሬሕ ወስወር ዲብ 
ገጽ 6 ወ7 ህለ እኩምገጽ 6 ወ7 ህለ እኩም



22ገጽገጽ1818ይትይት ሰነት ዕልብ 52 ሰነት ዕልብ 52 አርቡዕ 17 ዲሰምበር 2025አርቡዕ 17 ዲሰምበር 2025

ክል አርቡዕ ለትጠ’በዕ ጀሪደት

መዳልያይ፦
- መሐመድ እድሪስ 

ለይኣውት ወአርተዖት
* ዘህረ ዐሊ

* ፋጥነ ኣድም 

ተለፎን፡ 121797/201820 (258)
ፋክስ፡127749፡ ዕ.ሰ.ቡ፡ 247

ተውዝዕ ጀሪደት፡
ተለፎን፡163471-07588045

አትአመሮት፡ 
ተለፎን፡ 125013፡ ዕ.ሰ.ቡ፡ 1284

ሰፊር ኤረትርየ ዲብ ኬንየ 
ወቃይም ልኡክ ዲብ ስታቲብ 
ድዋር መነዘመት ምጅልስ ቅራን 
አሰይድ በየኔ ርእሶም ለመርሐዩ 
ልኡክ ኤረትርየ፡ ዲብለ ምን 08 
አስክ 12 ዲሰምበር ዲብ ናይሮቢ 
ኬንየ ለገብአ ሳብዓይ ሙእተመር 
ድዋር ናይ መነዘመት ምጅልስ 
ቅራን ሻረከ።

ሰፊር በየኔ ርእሶም እትለ 
አስመዐየ ከሊመት፡ ኤረትርየ 
ዲብለ እብ ሰፍረ ለትደመር፡ ዝላም 
ኢንዝምት  ወሐፋነት ትርድት 
ለልትርኤ ዲበ መንጠቀት ክም 
ህሌት፡ ለአማን ናይ መንጠቀትነ 
ወእዲነ  እለ ምንትገብእመ፡ 
ዲብ መትሐምራግ ሓለት ጀው 
ወመደረቱ ለልትሀየብ በሊስ እዲነ 
ወእንትባህ፡ ሰእዮብ-መሴሕ ጋብእ 
ክም ሀለ አፍሀመ።

ሰፊር በየኔ እንዴ አትለ፡ እትለ 
ለትመስል ሓለት እዲነ፡ ኤረትርየ፡  
መተንካብ-ዲብ ነፍስ  እንዴ ሐሬት፡ 
መጋብሀት ድዋር እብ መቅደረት-
ከርስ፡  መጅተማዕ ለመርሑ 
በራምጅ ጋብሆት ዲብ ‘ተግብር፡ 
ዲብ ለኢለአትካርም ጸገም ክም 
ህሌት አብርሀ።

ብንየት ከዛናት፡ አደቃብ 
ወራታት እግል ጋብሆት ጀሐር፡ 
አውሰዖት ሐርስ መስኖ ወአውጀዶት 
ማይ-ጽሩይ አስክ ዲብለ ድዋራት-
ረዪም፡ ምንለ ኤረትርየ እብ ሕስር 

ልኡክ ኤረትርየ፡ ዲብ ወዕለ ድዋር 
መነዘመት ምጅልስ ቅራን ሻርክ 

ለትከድም ዲቡ መጃላት ክምቱ 
ለአብርሀ ሰፊር በየኔ፡ እሊ ወራታት 
እሊ ሀዬ፡ እግለ እብ መትባዳል 
ጀው መሻክል ለጀሬ ዲቡ አዳም 
ወድዋር ረህየት ክም ከልቀ ሐበረ።፡ 

እብ ሸዐብ ለትገብእ 
ለኢተአትካርም ፊራሮ፡ ክምሰልሁመ 
ሸባብ ወደረሰ ለሻርኮ እተ ወራት 
ሕፍዘት ማይ ወትርበት፡ ሸቲል 
ወከናካን ሸትል፡ ዲብ ሐዮት 
ንዛም መሕደሮ ወደማነት ብዝሔ 
ሕያያም ዶር ምህም ወዴ ክም ህለ 
ህዬ አከደ።

ሰፊር በየኔ እምበል እሊ፡ 
ኤረትርየ ሐቴ ምንለ ረዪም ሕጻጽ 
በሐር ቀየሕ ለመልከ ድወል ክምተ 
ወዝያድ 350 ጀዚረት ክም በ እንዴ 
ሐበረ፡ እሊ ርዛቅ ከርስ በሐር ምን 
ክስሔ ናይ አድሐኖት መስኡልየት 
ለለአረፌዕ ክምቱ ወደማነቱ እግል 

ትዳይም፡ ምስዳራት ምህም ክም 
ልትነሳእ አፍሀመ።

ኤረትርየ ዲብ ናይ ጸሐይ፡ 
ወላዊል ወጂኦተርማይት ጣቀት፡ 
ማለ ትከስእ ክም ህሌት ለሐበረ 
ሰፊር በየኔ፡ ድህር ደረጀት እቅትሳድ 
ለበን ድወል ዲብ ለትትበደል 
ጣቀት እግል ልትዐደየ ብዙሕ ማል 
ወመቅደረት ሰበት ለአትሐዝየን፡ 
ናይ ወቅቱ ሐል እግል ልትረከብ 
ለወቅት አዜ ክምተ አትፋቀደ።

አሚን ዓም መነዘመት ምጅልስ 
ቅራን ሚስተር አንቶንዮ ጉተረሽ 
እትለ ሐለፈየ ልእከት ሀዬ፡ ዐለምነ 
ምንለ ገብአ ውቀት ወለዐል ዲብ 
ለተአስፍ ሓለት ክም ህሌት እንዴ 
አሸረ፡ ለሙእተመር፡  እዲነ እት 
ሐዮት ለመሬሕ ወሐል ለተአመጽእ 
ፊራሮ ለእንወዴ ዲቡ እግል ልግበእ 
ሊካሁ ቀደመ።

ምግብ፡ መ.ወ.አ.አ.ኤ. ሕበር 
ጎማት ወዴ

መሕበር ወጠን አዋልድ አንሳት 
ኤረትርየ፡ አንሳት እግል ልትጠወረ 
ወሰወ አብካት እግል ልትአከድ 
ለገብአ ወራታት እንዴ ጌመመ፡ 
ለመጽእ በራምጅ እግል አገረሞት 
እትለ ሰዴ ንቃጥ ሀድገ።

ለእት ዮም 11 ወ 12 
ዲሰምበር ለገብአ መሕበር-ጎማት፡ 
ርኢሰት መሕበር አሰይደ ተኽአ 
ተስፋሚካኤል እትለ አስመዐተ 
ናይ መክሰቲ ከሊመት፡ ዲብ 
ብዙሕ በራምጅ  ወራታት ዕዉት 
ክም ገብአ እንዴ አብርሀት፡ ዲብ 
ለትፈናተ መጃል፡ እግል ጠወሮት 

አንሳት ለታብዐ ልጃን፡ እብለ 
ህለ መታክል እንዴ ኢልትከርዐ  
ወራታተን እግል ለአተርደ 
ትላኬት።

ዲብለ አርእስ ርሒብ 
ለጸብጠ ህድግ፡ ዲብ ወራታት 
ብሑስ ወፍዕል፡ መትነፍዖት 

ስታትትስቲካይ ሐብሬ፡ መታብዐት 
ወጌማም፡ ክምሰልሁመ እብ ክል-
መጃል እግል ጠወሮት አንሳት 
ለገብአ ወቀይ ተሀደገ ዲቡ።

መሻርከት እብ ጀሀቶም፡ 
ለህድግ ዲብ አምዕላይት ወራታት 
ሽቅሎም ዶር ምህም ክምቡ እንዴ 
ሐበረው፡ አቃሊም ናይ ምህነት 
ቅድሮታተን እብ ዋጅብ እግል 
ልፈትሸ፡ ለኢትሸቀ ወራታት እትለ 
ትመጽእ ሰነት አውለውየት እንዴ 
ተሀየበ እግል ልትሸቄ ዲቡ ለልብል 
አራእ ወፊናታት ቀደመው።

ርኢሰት መሕበር አንሳት አሰይደ 

ተኽአ ተስፋሚካኤል ዲብ ደንጎበ፡ 
ጠወሮት አንሳት እብ ኩሉ ጀዋንብ 
እግል ልትአከድ ለትከስሶም ጀሃት 
እብ መትሰባል እግል ልሻርኮ እንዴ 
ሐበረት፡ ለልጃን ዲብ መሕበር 
ጎማት ለትቀደመ ምህም ፊናታት 
እግል ልሽቀየ ዲቡ አትፋቀደት።

ባጼዕ፡ ሸቃለ ሕኩመት ደም ልትበረዖእት ባጽዕ ወድዋረ ለሀለ 
አፍርዐት ውዛራት፡ ቅዋት ጀው፡ 
ወቅዋት በሐር፡ እዳረት አቅሊም 
ወምዴርየት እተ ክምሰልሁመ 
ደረሰ ለሻረከው እተ ሳምን 
መትበራዕ ደም ምን 06 አስክ 14 
ዲሰምበር ገብአት።

ርኢስ ማሕበር መትበረዐት 
ደም ሰብ ምራድ ፈርዕ አቅሊም 
ቅብለት በሐር ቀየሕ፡ አሰይድ 
ተወልዴ ተስፋዝጊ ዲበ ሀበየ 
ሐብሬ፡ ዲብ 8 ንቅጠት እበ ገብአ 

ወራታት ዝያድ 700 ኪስ ደም 
ክም ትረከበ አፍሀመ።

እት ባጽዕ ወግንዳዕ ክ’ሉብ 
ለጸንሐ ወራታት መትበራዕ ደም 
ዲብ አፍዐበት ወነቅፈ እግል 
ልብጻሕ ልትከደም ክም ሀለ 
ለሐበረ አሰይድ ተወልዴ፡ ለወራት 
እብ መጆብ መካሪት ምድር 
ወሓለት ጀው ለተአትናይት 
ፍገሪት ትትረከብ ምነ ምንመ 

ህሌት፡ ሓለት ጀው ዲብ ሕሳብ 
እንዴ አቴት ደም ለልትየብ እቱ 
አውርሐት እሙር ክምቱ እንዴ 

ኤርትሮ-ጀርመን፡ እብ መናሰበት ሰነት ሐዳስ ወበዓል ልደት ዕፌ ባዛር ትነዝም
ማሕበር ኤረትሮ-ጀርመን እብ 

መናሰበት ሰነት ሐዳስ ወበዐል 
ልደት ምን ዮም 11 አስክ 14 
ዲሰምበር ዲብ አስመረ ዕፌ ባዛር 
ነዘመ።

ለዕፌ፡ አሽቃል ከላት፡ ነሲጅ፡ 
አሻም፡ አግዳድ፡ ቅራብ ወከዕሌ፥ 
ለትፈናተ ጀንስ ነብረ፥ ዝያድ 50 
ሰነት ለወደ ኣላት፡ እተክሰልሁመ 

ሐበረ፡ ለበራምጅ እግል እግል 
ልትዐወት ዶር ሰብ ሽርከት እግል 
ሊዚድ አትፋቀደ።

ለበብስ ወአስኖታት ለከምክም 
ክም ዐለ፡ መመቅረሓይ ሽቅለ 
ማሕበር አሰይድ ሳሙኤል ብርሃኔ 
ሸርሐ።

እተ ማሕበር መስኡል ዓዳት፡ 
ርያደት ወተዐሊም አሰይድ ዮኤል 
ተስፋሚካኤል እብ ጀሀቱ፡ ፍንጌ 
ኤረትርየ ወጀርመን ለሀለ ናይ 
እጅትማዕየት ወዓዳት ዕላቃት 

እግል ልትደቀብ ከዲም ሩእየት 
ወምሃም ማሕበሮም ክምቱ ሐበረ።

ሰፊር ጀምሁርየት ፈደራላዪት 
ጀርመን ዲብ ኤረትርየ ሚሰተር 
ቶራልፍ ፒልዝ ህዬ፡ ለዕፌ ለነዘመየ 
ጅሃት እንዴ ሐመደ፡ ለበራምጅ 
ፍንጌ ክልኤ ለደውለት መትባዳል 
ዓዳት እግል ለሀሌ መንገአት ከም 
ከስት  ዳምን ክምቱ ሸርሐ።

ለበራምጅ ምስል ማሕበር 
መትበርዐት ደም ሰብ 
ምራድ ፈርዕ አቅሊም 
ቅብለት በሐር ቀየሕ 
ለትነዘመ ክምቱ ለሐበረ፡ 
ዲብ ባንከት ደም ኤረትርየ 
መስኡል ከደማት መትበራዕ 
ደም አሰይድ መሓሪ 
አብርሃም እብ ጀሀቱ፡ እበ 
ገብአ አትፋዝዖት  ዲብ 
መትበራዕ ደም ለዐለ ፈህም 
ዲብ ለዐቤ መጽእ ክም ሀለ 
ወእት ረዘቆት ጽበጥ ደም 
ዶር ዐቢ ለአገዴ ክም ሀለ 
ወድሐ።

ማሕበር መትበርዐት 
ደም ሰብ ምራድ ፈርዕ 
አቅሊም ቅብለት በሐር 

ቀየሕ ዲብ ሰነት 2015 ለተአሰሰ 
ዲብ ገብእ፡ ዐደድ አንፋሩ እትሊ 
ወክድ እሊ ሐምስ አልፍ በጽሕ።

ዐብደለ መ/ዐሊ (መዐልም)

ጥሰት ለእንቤዕ ደሚር መሰት!
እያሱ፡ ድራሰት አስክ ዐስር 

ሐቴ ፈስል ቱ ለእንዴ ዳርሰ 
ከአትካረመየ። ምን ንእሹ ምስሉ 
አስክ መድረሰት እት ተአውሀሌ፡ 
በዲር እብ ሑትነት ወግዋሬ፡ 
ወውላድ ዎሮት ፈስል፡ ምግሳዮም 
ሐቴ፡ ለዐለት፡ ወሐሬ ሐቆ ዕምሮም 
እት ሽንግልነ ክም በጽሐ ላተ እብ 
ሽዑር እት ልትዐደው ለክል በጽሕ 
ለአገርሱ ተየልል ፍቲ ወሻማት 
እግል ልትሓበሮም ላዝምቱ ለዐለ። 
እብ ፍንቱይ እብ እትጀሀ ሉለ 
እት ቁሪነ ዔለ ሻማት ክምሰል 
ትትከሬ ወትተምስ፡ ለወዴ ሽዑር 
ሸበት፡ ምን ወክድ እት ወክድ 
እት ዳርከ ወልትሓየለ ምንመ ጌሰ፡ 
አክለ ስሜት እያሱ ትሰሜት ወሮዩ 
ርኤት ሰሬረት ልበ ተዐንበልብል 
ዐለት። ለዲብ ልበ ዐለ ሻማት 
ህዬ እንዴ ኢትሐቤዕ ወኢትሰትር 
ወምን እያሱ በሊስ ሓግለት እሉ 
ለዐለት አዋይን ሻማት ሐቴ 
አምዕል፡ ደግመቱ እግሉ። እሊ 
ለደገመት እግሉ ህዬ እያሱ ሐቆ 
ዐስር ሐቴ ፈስል ድራሰት ሰበት 
አትካረመ፡ ሉለ ለሐቆሁ ለደርሰቱ 
ዐስር ካልአይ ፈስል አወላይ እብ 
በይን ወፍንቲት ምኑ፡ ደሚረ 
ምን ሑትነት ወለዐል እብ ሻማቱ 
ድሞዕ ክምሰል ዐለ ሐቆ ትበየነ 
እግላቱ። አክለ ፈጅር ፈጅር አስክ 
መድረሰተ እት እንቱ ዐጀለት 
ገብአተ፡ ልቤታየ እት ዝክሪያቱ 
ሰበት ቶቀ ምነ፡ እሊ ሽዑር እሊ 
ሽዑር ሑትነት ወምልህዮት እንዴ 
ኢገብእ ሽዑር ፍቲ ወዴሪር 
ክምሰል ቱ ትየቀነት።
 
ፍቲ እብ እደይከ ለኢትተምቲሙ 

ወእት ምል’ከ ለኢገብእ ናይ ከርስ 
ሜልካይ ሽዑርቱ። እት ወቅት 
ጭንቡወ እት አብሑር ዝክርያት 
ወፋቀዲቶ በዐል ሻም ለልትሄበብ፡ 
ወእት ወክድ መትራካብ ክሉ 
ዕኑቅከ ምስል ረአየት ፈታይከ 
ላለዐርግ ወልትከሬ ሰበትቱ፡ ዕንቱ 
ኢትርኤ ወእዝኑ ኢትሰምዕ በዐሉ። 
መተቅብላይ እብከ ልትሐኬ፡ 
ወእንተ ልብከ ልንጉይ ፈታይከ 
ገብእ ከኢትርኤ ወእትሰሜዕ፡፡ 
እት ናይ በይንከ ዓለም ትነብር 
ወተአምሆልል። ኣቤ! ፍቲ፡ በዐል 
ሻም ለምን እሳት ትሐፍን ወምን 
ጸብር ትመርር፡፡ እግል ፋቲ ላኪን 
ምን ክሉ ምተዕ መንበሮ ሐያት 
ትትጥዕም ወትትሐሬ። ፋቲ ምን 
ሰቴ ኢረዌ፡ ወምን በልዕ ኢሰኔ፡ 
ምን ለአክርር ኢሰክብ፡ ወምን 
ሄራር ኢለዐርፍ፡ እበይኑ ለሀርክት 
ወእብ ሰዳይት ወወሕደት ፈየያሙ 
እት ዐርሽ ሻሙ ለዐርፍ።

እት ስጅል ሻማት ዐውቴ በይን 
ኢትርኤት ወኢትሰምዐት። ፋቲ 
ደዋይቱ እት ኢጢሾሁ ኢልትዐገል፡ 
ወእግል ኢልቡ ኢልትሐለም። ዕን 
ፋቲ ዕውርተ እምበል ግርመት 
ወጀላል በዐል ሻሙ ኢትርኤ 
እግሉ፡ ወእዝኑመ ጽምትተ 
እምብል ሕሽክሻከት ፈታዩ ልክየ 

2ይ ክፈል

መትላክያይ ኢትሰምዕ። ምስል 
ልትዐወቶ ወምስል ከስሮ። ምን 
መሳይብ ሻም ህዬ፡ ሜዛን ፍቲለ 
ክልኦት ሰብ ሻም አክል አሕድ 
ኢገብአ ምንዲ ኢገብእ፡ እግል 
ዎሮቶም ዝያድለ ካልአዩ ልትዐዘብ 
ወልቤታዩ ከስር። ክልኦት ልብ 
ፋትያም ሜዛን ሻሞም አክል 
አሕድ እግል ልግበእ ህሌት 
እግሎም ክሳረት ሻም እግል 
ኢልሳዲፎም። ክለ ለእበ ተሀምም 
እግል ትትዐወት እበ ገብአከ 
ምንዲ ገብእ፡ ሐቴ እግል ትግበእ 
ህሌት እግልከ። ውሕደት እት 
ክሉ ተዐውተከ ወናይ ፍቲ በናተ። 
እግል ዎሮት ኤታን እብ ዎሮት 
ፍክር እት ምራድከ ትበጽሕ። እብ 
ቅያብ ዎሮት ህዬ፡ እት ሐቴ ኢነት 
ምስል ትከስር።

ሉለ ዐሊጅ ወሀፊት ልበ እበኑ 
እግል ኢልግበእ ፈርሀት እት 
እንተ፡ “ወለቱዬ! ጨበል ትግበእ 
ፈተ። ሉለ ወለት ሀይሌ ክልኤ 

ዕንተ በደል አስክ መድረሰተ 
ገንሐ፡ ወፍክረ ወደሚረ እብ 
ተየልል ድራሰተ ለሐስብ፡ እት 
ክል ደጊገት ወሳንየት እብ ከያላት 
እያሱ ተሚስ ወበሀሉ ወሱረቱ 
አትዋረድ ገብአኮ” እት ትብል 
አርወሐት ትአትዐግብ ዐለት። ሰኒ 
ትመክረሀ እተ፡ አትቃባል አስክ 
ድራሰት ገበይ አስመረ ትነተለት 
እተ። ለዝያድ ክሉ ገበይ ድራሰት 
ለሀይን ወለአቀልል እግለ ለዐለ፡ 
በዲር ፈተ መልህዮት ንእሽ፡ 
ወሐሬ፡ ሻማት ሰነት ንእሽ ወሸበት 
እያሱ ክምሰል ቱ ትበየነ እግለ።  

ምሕረት ጉርጉር ናይ ዋልዳይ 
ሰበት በዝሐ እተ ቀደም ቅንጸት 
ብእሰ አስክ ሽቅሉ ህተ አስክ 
ከኒሰት ጋይሰት ዐለት። እግለ 
መብናሀ ቤት ክስታን እት ከልል፡ 
እብ ግሳየ እት ምድር ሰጅደት፡ 
ወእብ በጣረ እግለ እቡ ተአምን 
ሞላሀ ረክዐት። ንየተ ወሕግዝተ 

እብ ድህር ወውቅል እግል ረቢ 
ልዕባድ ወዴት። “ሞላዬ! ለእግሉ 
ህብከነ ኖርነ ወብርህነ ኢትብለሉ 
ምኒነ። እብ ሰላመቱ ወእብ ደሐኑ 
ዓይረና ቱ። ምን አፋት ዐድ ወከደን 
ሕጃብ መሕጁብ ግበእ እግሉ። 
ላመ ክልቀቱ ኢከብደት እትከ። 
ኖስከ ህሌከ። አነ ዋልደይት ሰበት 
አነ ከብጄ ስካብ ምን ክልአተኒቱ 
ለሀተም እወዴ ህሌኮ እንዴ ኢኮን 
በዐል ሴመ የአነ፡ አናዲ በዐልሚ 
አነ?” እት ትብል ምን ምጸአት 
ፈጅር አምዕል ተፍሪረት እያሱ 
እት ትሀስክ ናይ ልበ ወሰኔት 
ትምኔተ እግለ ካልቀየ ደግመት 
ወትደዔት። እያሱ ወልዶም 
ቀደም ምግያሱ አክል እሊ እት 
መሻቀላት እት ልትካረው ኮንዶእ 
ከብድ ዋልዳይ ወውሉድ ሐቴ 
ሰበት ኢገአያቱ ወለ ህቱ ንየቱ 
ምግያስ ምስል ስነኑ ሌጣ ዐለት? 
እብ ስካብ እት ልትባለስ ለፈጅራተ 
ልትበገስ ለዐለ ላሊ፡ እብ ስካብ 
ለሐንርር ወልትባለስ ትመየ። ላመ 

ዕስረ ወአርበዕ ሳዐት ታርፈተ 
ሌጠ ለዐለት ተብጊሰቱ አስክ ሳወ 
ክምሰል ወቅት ሰኒ ረዪም ወንቱል 
ልትረአዩ ዐለ። 

ሐጎስ ሐቆ ለመጋውለ ሽቅሉ 
እብ ጠሪድ ክምሰል ሀደደዩ፡ 
ህቱመ “ደሐንቱ ግድም ሐቆ 
አክል እለ መዓመለት ትርድት 
እትከ ህሌት፡ ሳረሐኒ ምንከ፡ እት 
ሐንቴዬ ለሸቄ ይእረክብ እንዴ 
ኢኮን፡ ለለአሸቄኒ ላተ ይሐግል” 
እብ ደማነት ነፍስ ቤለዩ፡ ህቱመ 
አማነቱ ወመንፈዐቱ አምር ሰበት 
ዐለ፡ ፍንቲቱ ሰበት ጸንዐት እቱ፡ 
ለእተ ምቀደመ ዕማሉ ብህለ ለዐለ 
ዘዐት እት ተአፍሀሩ ወተአከጅሉ፡ 
“ግድም አዜዲ እት ሽቅልከ 
አቅብል” ቤለዩ ከሸቄ ወዐለ። 
ማሲ ምድር ሐቆለ ሸቃለ እንዴ 
እበኑ ነቅመዪ፡ ትጣወዩ ወሐር፡ 
እብ ክምሰል እሊ ለመስል አስሉል 
አተልሐ እግሉ፡” ለእግለ ሑሉፍ 

ለዐልከ ሳዐት አትምመ” ምንመ 
ቤለዩ፡ “ግረ ሸቃለ ለእግለ እተርፍ 
አለብዬ ወልዬ እግል እሳሬሕ ቱ” 
እት ልብል በሊስ ሐጪር ሃይቡ 
ዐለ። 

እያሱ ሐቆ ሸንገለ ዳር አብሁ 
እብ ፍንቱይ እት ሐርስ ወእት 
ሽብሃት ዐድ ላልትሸቄ አሽቃል 
የአትረሀዩ እቡ፡፡ ሐቆ እቅባለቱ 
ምን መድረሰት ንዋት ሐርስ 
እንዴ ትማጠ አስክ ገርሀት እት 
ለሀረክርክ፡ ገረዊነት ወበዲለት 
እንዴ ረድፈ ህዬ አስላል ካርር 
ወለወድቀት ጃርፍ ወነድቅ ዐለ። 
ክሎም ለገወውር አክለ ረአው 
እብ ወቀዩ እት ቀንኦ፡ “ማሸአላህ 
በኪት ሕጻን ሳልሕ ወዋቂ፡ ንኡሽ 
ኢመስል ሸር ሓስድ ልክልኡ ክሉ 
ለወቀዩ ክምሰል ጸገም ሽንጉል 
ቱ” ቶም ልቡሉ ዐለው። ሐጎስ 
አክለ መጻግም ወልዱ ረአ እብ 
ደሚሩ እት ልትረየሕ፡ “አዜካኒ 
ቀደሜዬ ምሕረት ኢኮን ዓረፈት። 
አዋልድ ክድመተን ወወቀየን 
እት ሴር እመን ኢኮን ሸፍግ” 
እት ልብል እበ ለምሕረት እሲቱ 
ቀደሜሁ ሰለስ ወለት ሰበት 
ለዐብያሁ፡ ውላድ ተብዕን ጋብኣት 
ምንዲ ገበአ አናመ ሴርዬ ወቀ’ለ 
እግልዬ” ለልብል ደሚር ሓድጉ 
የዐለ። ላመ አማን ህታተ ለሰለስ 
አዋልዶም ለምን እያሱ ለዐብየ 
እት ሰልፍ ጾር እመን እት ሽቅል 
ቤት አቅለለያሁ ምነ። አስክ እያሱ 
ልትወለድ ወሸንግል ህዬ፡ ሐጎስ 
ለሰንዱ ወሰድዩ የዐለ እግሉ 
ሕሻኪ እግሉተ። ወለት ዛይደተ 
እት ሽቅል እማ ቱ ወሕጻን እት 
ወቀይ አብሁ።

ሐቆ ሰር አምዕል ክሎም ሸቃለ 
እት ልትፈደሶ፡ ሐጎስመ ወልዱ 
እግል ወጠኒያይ ዋጅቡ ልትፈረር 
ሰበት ዐለ፡ እግል ስርሓሁ ልግበእ 
ወመዳሊቱ እግለ ለፈጅር እት 
ልስሕበ ገበይ ረያም ለጌሰ እበ 
ሳይክሉ እተ እንዴ ገብአ ምነ 
አካነተ ሽቅሉ በረ ሐቆ ፈግረ 
ለመጋውል እንዴ ትላከዩ፡ “ስመዕ 
ሐጎስ። አነ አማነትከ፡ ፍድባነከ፡ 
ጽድቅከ፡ ወሰፋየት ደሚርከ፡ እት 
ሽቅልከ ልግበእ ወአማነት ምስለ 
ለአሸቁከ ለህሌኮ መወጅሃይ 
ሽቅል፡ ሰበት አመርኮ እትከ፡ እብ 
(መዐሌሽ) ሓልፍከ ህሌኮ። እንተ 
ለገብአት እግልከ ሰኔት መዓመለት 
በሊስ ሰኒ ክምሰል ተሀይብ እተ 
ደማነት ብዬ እትከ” ቤለዩ። 

ሐጎስ ምነ ጥውየ ሰኒ እርሁቅ ለሀለ 
እትመስል፡ “አይወ! ዐሚነ፡ ሰኒ 
ህሌከ ላኪን (ለኢትጸበርካሀ ርከብ፡ 
መርገም ኢኮን ወመድሐር።) 
ክምሰለ ትትበሀል አነ አስክ አካን 
ሽቅልዬ ሰልፍለ ገብአ ሸቃላይ እት 
እትፈረር ለሳደፈተኒ ምሽክለት 
ቀላል ምንዲመ ትገብእ ምን 
ምልክዬ በራተ። እንታመ እግል 
እለ ለኢትቀድር ወኢትሐስብ 
እንዴ ገብአከ እትጸበረከ የዐልኮ። 

ላኪን ለእግሉ ሰተትከ ስታት 
ኮንዶእ፡ ሽቅል ህዬ ሰልፍ ክሉ 
እግለ ሸቅዩ ሸቃላይቱ ሕሜቱ 
ወሐምዴሁ። ተየልል ሸቃላይ 
ወመሽቅያይ ለኢትፍህም እንተ 
እንዴ እቤ፡ እትጸበረከ የዐልኮ። 
በሀለቼ እብ ሻፍግ ክምሰል እለ 
ከጥወት ሐጫር ትነስእ እንዴ እቤ 
እት ደሚርዬ ሰውርት እግልዬ 
ኢኮን። አዜ ህዬ እሸፍግ ህሌኮ 
ሳርሐኒ” ቤለዩ ወክባባይ ገብአ 
ምኑ።

ሉለ ናይ ክል ዶል ትምኔተ 
ወሚራደ ለእት ልበ ክምሰል 
ሰዐረት ርምዴት ለአማድድ፡ 
ወክምሰል ሓባል ጥናበት 
ልትሐባልክ ወለአስሐብብ እተ 
ለዐለ ሻም እያሱ ቱ ለእቡ ትርህ 
ትትመዬ ወትውዕል ለዐለት። በክተ 
እንዴ ሰነ ከልብ እያሱ አስከ ገብእ 
ልትማየል ወልትደልል ህለ ሚ 
ኢፋሉ ላኪን ፍሩግ እግለ የዐለ። 
ወለ እብ አከይ ብሶተ ለሽዑር 
እሊ እተ ሌጠ ለህሌ፡ ባይነት ሐቴ 
የዐለት እግለ። 

እያሱ መዳሊቱ እግል ክድመት 
ወጠን ክምሰል አትመመ ሳመዐት 
ሰበት ዐለት፡ አስክ ቤቶም እንዴ 
ጌሰት፡ ከእበ አስኩ ዓርብ ምነ 
ለዐለ ልቤታየ እግል ተአታይኑ፡ 
ወተየልሉ እግል ትድሌ፡ አስኮም 
ቅንጸት መጋንሐይ አልዐሴረት 
ነወል ወዴት። እብ ካልእመ 
እንክር እት ዐደ እንዴ መጸአው፡ 
‘ሉለ እግል ወልነ ፍላን እት 
ልብክም ወደውነ ምን አመረ’ 
እት ልቡሎም እብ ቅረዲት ወክነ 
ለአትጻብሖ እቶም ወለአትማሱ 
ለዐለው ሑዳም ኢኮን። ህተ ሌጠ 
ለተአምሮም ሰለስ ዐድ ባጽሓም 
ሰበት ዐለው፡ እብ ሌሀ ወእለ እት 
ኢምራደ እግል ኢልጅቦረ ፋርሀት 
እት እንተ እብ ምጋርዬ ምን ይእቤለ 
ወኢወዴኮሀ፡ ምን ትዕስ እድሕን 
ትቤ ከቀንጸት። ቀደም እለ እግል 
እያሱ ዳግመቱ እግሉመ ምንዲ 
ኢተዐሌ፡ ሜዛን ሻሞም እተ ዘይድ 
ክምሰል ዐለ ልትፈሀመ ዐለ። ምን 
የአመረ ላኪን ናይ ደንጎበ ጀርቤ 
እት አምዕል ተፍሪረቱ አስክ ሳወ 
ምንዲ ትትሰአሉ እበ ልብል ሹዑር 
ደሚረ ቆቅሰ ወዳርከ ዐለ።

እለ ላሊ እለ ዋልዴን እያሱ 
ክትት እንዴ ኢነሰኦ ለትመየው 
ላሊ ዐለት። ህታመ ናይ ልበ 
ለአምረ እግለ እንዴ አለበ ሳክበተ 
ኢኮን መስኪነት። በዲር ወቅት 
ንእሾም ወሐሬ እት ድራሰት 
እት ገበይ መድረሰት ወግሳየቶም 
መጥመጦር እት ሐቴ ከነበት 
ፈስል ክምሰል ተሽበሐት ገብር 
ፈታይ ረቢ እት ጣዐት ሞላሁ 
ላሊ ወአምዕል እዴሁ ተአትዋርድ 
ወአፍሁ እብ ዕባደት ለሀተምትም፡ 
እብ ድህር ወውቅል፡ ህታመ 
ትትድዔ ወትተምኔ ዐለት።

ትተላሌ……ትተላሌ……



ሳልሕ ገመዐማርዐማርዐማር

44ገጽገጽ1818ይትይት ሰነት ዕልብ 52 ሰነት ዕልብ 52 አርቡዕ 17 ዲሰምበር 2025አርቡዕ 17 ዲሰምበር 2025

ገርገፍ፡ ሓድር ቴሌለ ሳእየት ለልሀይብቱ

ገርገፍ አሳሰ ኩናመ ወብዳዌት 
ለልአሸቄ ከዋጀ ዔለ እንዴ ሐፍረ 
ለልአገምል ዐለ ዲበ። ክም ቀርየት 
ላኪን ቀርየት ኢዐለትኒ። እሎም 
ለትበሀለው ከም ሸቃለ ምስሉ 
ከድሞ ወንዋዩ ራዑ እግሉ ዐለው። 
ክም አሳስ ህዬ ግርገፍ ሰነት 1995 
ላጅኢን ምን ሱዳን ለአቅበለው 
ሕኩመት ዲብ እለ አካን ከሬቶም 
ወማይ አዳሌት እግሎም ምኑ ሰቱ፡ 
ለአካን ለዐለው ዲበ ህዬ መሻክል 
ናይ ውሒዝ ሰበት ሳደፈየ ዲብ 
አለ ርፍዕት አካን አዜ ለህሌት ዲበ 
ክም ሰክኖ ገብአ። ዲብ ረአሶም ህዬ 
ምን ኮተብየ በህለት ምን አቶብየ 
ለጠረዘው ዓኢላት መጽአው ወምን 
አቅሊም ዐንሰበ ዐሬታይ ወአቅሊም 
ግብለት መ ዲብ ሰነት 2007 
ወ2009 ትወሰከው ዲቦም። እሊ 
ኩሉ እብ ዓኢላት ልትርኤ እት ህለ 
ምን ሱዳን ለመጽአው 75 ዓኢለት፡ 
ዝያድ 1000 ዓኢለት ህዬ ሐር 
ትወሰከው። ምን ኮተብየ መ ብዝሓም 
መጽአው ወምን ዐሬታይ 350 
ለገብኦ ዓኢለት ትወሰከው እቶም። 
እሊ ኩሉ ሚቱ እለ መንጠቀት 
እግል ሐርስ ወርዕዮ ርቅብት ሰበት 
ተ እንዴ ሐርሰው ወተበው እግል 

አሰይድ ዓብድራሕማ ያሲን

ሙሰውር፦ ክብሮም ጸሀዬ 

እተ ለሐልፈ ወክድ አስክ 
አቅሊም ጋሽ-በርከ ምዴርየት 
ገሉጅ እንዴ ተሐረክነ ሐቴ 
ምን እዳራት ዳሕያት ምዴርየት 
ገሉጅ ላተ ገርገፍ ባጽሓም ዐልነ። 
ከሐድር ቴለለ ወራክበቱ ለህሌት 
ከደማት እጅትማዕየት እበ ከስስ 
ምስል አሰይድ ዐብደሩሕማን 
ያሲን መስኡል እዳረት ዳሕየት 
ገርገፍ ሀድጋም ዐልነ። ከህድግነ 
ገርገፍ ምዶል ተአሰብዴ 
ወምንቶም ስካነ? እበ ለልብ 
ሰአል አሰብዴናሁ። ታምም ጽበጥ 
ህዬ ዲብ እለ ናይ ዮም ጥብዐት 
እግል ንቀድሙ እግልኩምቱ። 
ቅራአት በኪተት።

ልንበሮ እንዴ ትበህላቱ።
መናበረት ናይ እሊ ሸዐብ እሊ ህዬ መናበረት ናይ እሊ ሸዐብ እሊ ህዬ 

ዲብ እሊ ወክድ እሊ ክእፎ ህሌት ዲብ እሊ ወክድ እሊ ክእፎ ህሌት 
ዲበ ለልብል ሰኣል እት በልስ አሰይድ ዲበ ለልብል ሰኣል እት በልስ አሰይድ 
ዐብደሩሕማን፦ ዐብደሩሕማን፦ “ሐርስ ማሸአለህ 
እንዴ ሐርሰ ወተበ ልትናበር ህለ 
ከረም ሰኔት ምንገብእ ህዬ እክል 
እንረክብ ወዐጋብ (ቃንጪ)እግል 
ንዋይነ ነአክብ። ንዋይ ዲብ እለ 
መንጠቀት ሐበቴን ናይ እክል እንዴ 
ወሰክከ ዐጋብ ኢሀብካሁ ምንገብእ 
እብ ሰዐር ናይ ቃባት ሌጠ ሐሊብ 
እግል ለአምጽእ ኢቀድርኒ። ሕቁቅ 
መትነፍዖት ሐርስ ህዬ እግል አዪ 
ሙዋጥን ክልኤ ሄክታርቱ ወንዋይ 
እግል ልትርዔ እቱ እንዴ ትበህለ 
ለትርፈ አርድመ ህለ። ለህለ እግልነ 
አርድ ርሒብቱ ምስል ሐርስ ንዋይ 
እንዴ ሓብርነ ምንመ እንተብብ 
አርድ ንዋይ ወአርድ ሐርስ ዲብ 
ክልኤ እንዴ ትከፈለ ክል ሐቴ ተ 
ከእብ ጀሀተ ትገብእ። ዲብ ወክድ 
ሐጋይ ላኪን ኩሉ ለአርድ ሐርስ 
ሰበት እለቡ ላመ ርዕዮ ጥሉቅቱ 
ክምመ ለሐዜከ ትትፈረር። ምስል 
ሕዱድ ለልትጻበጥ ህዬ ገሌ ሰብ 
ንዋይ ወክድ ሐጋይ አስክ ሱዳን 
ለገይሶ ወዲብ ወክድ ከረም 
ለልአቀብሎ ህለው”ልብል።
እብ ሕኩመት ለዳለ መአሰሳት 

ከደማት እጅትማዕየት እበ ከስስ 
ሰልፍ ማይ እት ሸርሕ ህዬ አሰይድ 
ዐብደሩሕማን፦ “ማይነ ሰኒ ህለ 
እትሊ ወክድ እሊ መሻክልነ ለዐለ 
ሚቱ ዲብ ሰነት 1995 ለትሐፈረ ናይ 
ሀንበኮት እደይ ማይ ዐለ፡ ህቱ ህዬ 

ለስካን ሑዳም ዲብ እቶም ለትሸቀ፡ 
እሊ ዲብ እሊ ወክድ እሊ ሓድረ 
ለህለ ዐደድ አዳም ዲብ ወግም 
ለአተ ኢዐላኒ፡፡ ናይለ እተ ወክድ 
ለሀይ ለዐለ ዐድ ሐል እግል ልግባእ 
እንዴ ትበህለ ለትዳላቱ ለዐለ። 
ሰበት እሊ አስክ ተበልድየ እንዴ 
ግስነ ማይ እግል ንውረድ ንትጀበር 
ዐልነ፡፡ ለዐለ እግልነ ትራክተራት 
ወትሪለታቱ ተዐጠለ ምንገብእ ህዬ 
አካን እተ እንገይስ ኢዐለ እግልናኒ። 
ክእኒ ሓለት እኪት እት እንርኤ 

እብለ ገበይ ሓይስ ርኢስ ኢሰይያስ 
አፍወርቂ እምሐጀር እንዴ በጽሐ 
ዲብ ለአቀብል ሐለትነ ርአ ወእብ 
ሻፍግ እግል ልትከደም እግልነ 
አዋምር ሓለፈ። ሐቆሀ ምን ዐዲ 
ሀሎ እንዴ መጽአው ሰማን ኪሎ 
መትር ምኑ ማይ ክም ልትሰሐብ 
እግልነ ገብአ ወአዜ ኑቃጥ ናይ 
መወዝዒ ማይ እንበኔ ህሌነ። እብሊ 
ኬርነ ዔረ ክልኤ ዔለ ሐፍረው 
እግልነ። አዜ ባስከት እግል ሊወደ 
ወሶላራት እንዴ አምጽአው እግል 
ልትከሎ እግልናቶም። ሕነ ወንዋይነ 
ክም ምራድነ እግል ንስቴ።”
ከደማት ተዕሊም፦ከደማት ተዕሊም፦ ከደማት ተዕሊም 

ሰኒ ህለ ዲብ ካልኣይ ደረጀት 
ድቁጣት ዐለ እግልነ አዜ ላኪን 
ሕኩመት ምን ረውደት አስክ 11 
ፈስል ካስተት እግልነ ህሌት። ኩሉ 
ናይ መክተበት ወብዕድ ለትሐዜ 
እንዴ ወዴት እዱሊተ እግልን ህሌት 

ወእንደርስ እተ ህሌነ። ዲበ ለሐልፈ 
ወክድ ምን 9 ፈስል አስክ ገሉጅ 
እግል ንልአክ ንትጀበር ዐልነ። 
እሎም ደረሰ እሎም ህዬ ምን ዐዶም 
እንዴ ትፈንተው ለደርሶ ሰበት 
ዐለው ነቲጀት ሰኔት ለአመጽኦ 
ኢዐለውኒ። አዜ ላኪን ሐቆ ብዙሕ 
ጅህድ ሕኩመት ኩሉ መሻክልነ 
ወዐደድ ደረሳነ እንዴ ርኤት 
ካፍየት መድረሰት ዋድየት እግልነ 
ህሌት። ምስለ ሕኩመት ዋድየቱ 

እግልነ ለህሌት ህዬ ምን ስካን ሰላዲ 
እንዴ አትፋገርነ ናይ ኮምፒተራት 
ወሻሻት ደረሰ ለደርሶቡ እምጹኣም 
ህሌነ። ሰበት እሊ አጀኒትነ ናይ 
ተዕሊም በክቶም ሰነ ወግሩም ጋብእ 
ህለ። አስክ ሳወ ልትበገሶ ህዬ ዲብ 
እለ ዐዶም ገርገፍ ክም ደርሶ ጋብእ 
ህለ። እግል ርሕነ እንዴ ገብአነ 
ህዬ ምን ከረ ተበልድየ፡ መንጉለ 
ወብዕድ ደረሰ ዲብ ገርገፍ እንዴ 
መጽአው እግል ልድረሶ በክት 
ራክባም ህለው።
ከደማት ዓፍየት፦ከደማት ዓፍየት፦ “ዓፍየትመ 

አልሐምድሉላህ፡ ለአካን ንቅጠት 
ናይ ሕክምነ ህሌት ላኪን ለደዋሀ 
ሓዋንቱ ናይ ሐካይም መሻክል ላኪን 
ደሐን ህለ እግልሚ አስክ ውላድ 
እለ መንጠቀት እንዴ ኢተርፎ ሳወ 
እንዴ ትከረው ሐካይም ደርሰው 
ወዲብ እለ ማጻምነ ህለው። ካልኣይ 
መሻክልነ ህዬ ናይ መራዐየት እም 

ወጅናሀ ክሱሰን ዲብ ወክድ ሕርስ 
ክቡድ፡ መኪነት እስዓፍ (አምቡላንስ)
ሰበት አለብነ መሻክል ሳድፈነ ህለ። 
ምስል ብዕድ ክም ከረ ዐድ ሼክ ጋለ 
ዶል ተትራእዩ ላኪን ሕነ ነሐይስ 
እግልሚ ዲብ ከጥ ዐቢ ሰበት ህሌነ 
ብዙሕ ማል እንዴ ደፍዐናመ ሐል 
እግል ንርከብ እንቀድር። 
ምስል ዓፍየት ለልትጻበጥ ነዳፈት 

ድዋር፦ ድዋር፦ አወል ሽቃቃት ለምዴርየት 
እንዴ ሸቄት አድሐረት። ምናተ 
ለአርድ ሰኒ ሰበት ኢኮን ሰነት 
እንዴ ኢልሐክም ለወድቀ ህለ። 
እሊ ልግባእ እንዲኢኮን እብ ጃንብነ 
እብ ሐዲስ እግል ልሽቀዉ ጅህድ 
እንወዴ ወልትሸቄ ህለ። ነዳፈት 
ናይ ዐድ ህዬ ክል ዮም አረቦዕ 
ማእቶት ኬወ ገብእ። ላስቲክ ህለ 
ምን ገብእ ማይ ለጸብጥ ወሕፈር 
ትረከበ ምን ገብእ ማይ ለልዐቅር 
ኩሉ ክም ልዳፈን ገብእ ወለ 
ግማመት ነድድ። 
ከደማት መዋሰላት፦ መዋሰላት 

ዐራብያት ኢቃኑኒ እቡ ቱ ሸዐብ 
ልትሐረክ ለህለ፡ ዶል-ዶል ሰብ 
ቀጠነ መጽኡ ከጸቡጡ ወመካይን 
ልትሰአን እብ ከም አትሓላይ 
ወዐይኩም ህዬ ልትጠለቆ እግልሚ 
ሕሙም ወሕያይ እምበልሀን 
እግል ልትሐረክ ሰበት ኢቀድር። 
ሕነ ለንሐዝዩ ህዬ ክምመ ሐቴ 
ሐራት ምን ስነይ አስክ እምሐጀር 
ገይስ ለህሌት ወለ ንኢሽ መኪነት 
ምንገብእ እግልነ። ገበይመ ካርበት 
ሰበት ህሌት አስነዮት ተሐዜ ህሌት።
ሕኩመት ከደማት ለልሀይብ ሕኩመት ከደማት ለልሀይብ 

መአሰሳት በኔ ህሌት ሸዐብ ህዬ መአሰሳት በኔ ህሌት ሸዐብ ህዬ 
እሊ መአሰሳት እሊ እግል ለአተላሌ እሊ መአሰሳት እሊ እግል ለአተላሌ 
ለዐለ ዲብ ሕፍዘት ወሐዲስ ዲብ ለዐለ ዲብ ሕፍዘት ወሐዲስ ዲብ 
ወሰኮት ቃንጽ እቡ ለህለ ካድም ወሰኮት ቃንጽ እቡ ለህለ ካድም 
እት ሸርሕ አሰይድ ዐብደርሕማን እት ሸርሕ አሰይድ ዐብደርሕማን 
ያሲን፦ ያሲን፦ “መአሰሳት ሕኩመት እግል 
ካድም ናይናቱ ጋብእ ለህለ ሰበት 
እሊ ንትሓፈዝ እቱ ወእንሸቅዩ፡፡ 
አምዕል እንወዴ ነዳፈት ዓም ገብእ 
ወካርብ ለህለ ዲብ አስነዮት እብ 
ሕበር እንቀንጽ እግሉ ህሌነ። አዜመ 
ረውዳት ናይ ወሰኮት በርናምጅ 
ሰበት ፈግረ እግሉ ለልትከበት 
አካናት እዱልያም ህሌነ ሰበት እሊ 
ሕኩመት ዋድየቱ እግልነ ለህሌት 
ንትሓፈዝ እቱ ወእንወስኩ ህሌነ።”
እት አክር አሰይድ ዐብደርሕማን እት አክር አሰይድ ዐብደርሕማን 

ያሲን ክእኒ እት ልብል ተውስየቱ ያሲን ክእኒ እት ልብል ተውስየቱ 
ሓለፈ፦ሓለፈ፦ “ሕኩመትነ ሕነ ብዙሕ 
ነሐምደ እሊ ኩሉ ከደማት 
ለአውጀደት እግልነ ናቅስ ምኒነ 
ለህለ አምቡላንስ ለመስል ወእብ 
ዕሙማይ ናይ መዋሰላት መሻክል 
መ ሐል እግል ቲዴ እግልነ ንሐዜ። 
ምስል እሊ ለእቤሉ ኩሉ ተጠውር 
ምስል ጣቀት ሰበት ልትጻበጥ 
መጃል ከህረበት መ ወለ ሶላራት 
መሳዐደት ምን ተአመጽእ እግልነ፡ 
ለተርፍ ዲብ ረአሱ እብ መቅደረት 
ሸዐብ እግል ልትወሰክ ወቀድረ። 
ብዕድ ዲብ ወክድ ከረም ለሳድፍ 
መሻክል ናይ ትራክተራት ህለ 
እግልነ፡ ሕኩመትነ ለምውስም 
ሐጪር ሰበትቱ ትራክተራት እት 
ዶሉ እግል ተአዳሌ እግልነ ክልዶል 
ዲብ ክፈለት ወሬሕ ሱስ (ጁን) 
እግል ልምጸአነ። እግል ሸዐብ 
ለእብለ ህዬ ሕነ ዲብ አይ ዶል 
ሕኩመትነ ለትብለናቱ እግል ንስማዕ 
ወንነፍዝ እት ወሴ” እት ልብል 
ሂጋሁ አትመመ።

መሐመድ እድሪስ

ማ ሕ ተማ ሕ ተ

ቀደም እለ ክምሰለ ልትርኤ 
ለዐለ ለመድ፡ ምን ምሔርበት ነፈር 
ዶል ሰልም ዲብ ድፈዕ አባይ እንዴ 
ገብአ እብ ማይክረፎን ልትሃጌ። 
ማሕተ ዲብ አባይ ስሉም ምን 
ገብእ “እግልዬ ምሰሉ፡ አቤታይ 
ዴሽ መሐኬኒ…” እት ልብል 
ወተሃገ። ክእነ ለመስል ሀገጊት 
እት ሳትር መዳባጥ (ቮሊቦል) ሰበት 
ኢትሰምዐ ማሕተ እት አባይ ስሉም 
እግል ልግበእ ክምሰል ኢቀድር 
ቀየመው። ከልፍየት ማሕተ 
ለአምሮ ምን ለዐሉ፡ ምን ቀዳሞም 
ምን ክምሰልሁ ሸክ ወደሐነው። 
ማሕተ ሚ ክምሰል ጀሬት እቱ 
እግል ለኣምሮ ህዬ ብዕድ አፍካር 
ወሐስበው። ሰበቡ ህዬ ማሕተ ዲብ 
አባይ እግል ልሰልም ለተአቀድሩ 
ከልፍየት ይዐለት እግሉ። ህቱ ዲብ 
መዲነት ደቀምሐሬ እንዴ ትወለደ 
ዐበ። ዋልዴኑ ራክባም ሰበት ዐለው 
አከይ መንበረት ኢርአ። ክል-ዶል 
ሐቆ አዝር እግለ እብ ክልኦት ፈረስ 
ለትትሰሐብ ካሮ እንዴ ጌልል ዲብ 
አብያት ማይ ለአዘቤ ነብረ። ምን 
ገጽ-ምሴ ህዬ መድረሰቱ ገይስ። 
ማሕተ እብሊ ሽቅል እሊ ዲብ 
ደቀምሐሬ እሙር ዐለ። ንኡሽ ሰበት 
ዐለ ህዬ ናይ መዝብያይ ጠባዬዕ 
ይዐለ እግሉ።

ሐት-ሐቴ ዶል እንዴ ጠልበየ 
ምኑ ማይ ለልአመጽእ እግለን 
ዐይላት፡ “ሀይሌ ወልነ አሴ ቀደምከ 
ብዕዳም አምጽአው እግልነ፡” እት 
ልብላሁ ተዐቡ ግምሽ ገብእ ዐለ።  
ህቱ ህዬ፡ “ደሐን ቱ ዶል ነብረ ዶል 
ተሐፍን እብ መንከ ወዶል ትበርድ 
እብ እዴ፣ ለመሰል ወዴናሀ! ደሐን 
ቱ፡” እንዴ ቤለየን እት ነዌ ገይስ 
ምነን። አምዕል ሓሪት መዋዲተን 
ለትረስዐየ እማት፡ “ሀይሌ ወልነ፡ ነዐ 
ማይ አምጽእ እግልነ፡” እት ልብለ 
ክምሰል አመለን ማይ ጠልበ ምኑ። 
ማሕተ ህዬ፡ እግለ “ዘቡንክን በላሁ 
አነ ፋዲ ድብክን ይህሌኮ፡” እንዴ 
ቤለ ክባባይ ግበእ ምነን። ሐቆ 
እሊ ለእማት አቡሁ እግል ሀይለ፡ 
አሰይድ ደበሳይ ገብሬእየሱስ ዶል 
ሳድፈን “እንተ ደበሳይ! እሊ ወልከ 
አክልአይ ጽኖዕ ቱ  ‘… እግል 
ዘቡንክን ትጸበረ እት ልብል ማይ 
ከልአነ ህለ፡” ክምሰል አበ እግለን 
ለሐብራሁ። አሰይድ ደበሳይ ህዬ፡ 
“እንትንመ ሰኒ ኢወዴክን፡” እት 
ልብል ልትሰሐቅ ዲበን።

ዲብ ሰነት 1977 ደቀምሐሬ 
እብ ዴሽ ጀብሀት ሸዕብየት ክምሰል 
ተሐረረት ዎሮት ምነ አወሎት 
ፍርቀት ቀይሒት ዕንባበ እንዴ ገብአ 
ትነዘመ። እባሁ ህዬ ዲብ አሽቃል 
ነሐር ወአትፋዝዖት ትፈረረ። ህቱ 

ምን ተጃርብ ንዳል 
“ማሕተ” እበ ልብል አርእስ 
ሽሞንዲ ዑቅባሚካኤል እት 
ክታብ ደጀን በህለት ድጌ 
ሰውረት ለከትበየ ቅሰት አማን፡ 
2ይ ክፈለ እግል ንርኤ ክቅራአት 
በኪተት፦

ሌጠ እንዴ ኢገብእ ክለ ለዐይለት 
ዲብ ወራታት ሰውረት ትበገሰት። 
እሙ እግል ማሕተ - አሰይደ ብርሽወ 
አርአየ፡ ዲብ ኮም እንዴ ትነዘመት 
እግል ምሔርበትለ ገብእ ሐሪጭ 
እግል ትጅመዕ ዲብ አብያት እንዴ 
ትደውር እማት ዐደድ ቅድረተን 
ክምሰል ለአትፋግረ ትባስር ዐለት። 
አቡሁ አስይድ ደበሳይ እብ እንክሩ፡ 
ዲብ ክሉ ለተንዚም ለጠልቡ 
ወራታት ከድም ዐለ።

ዲብ ክእነ ለመስል ቴለል ፈጅር 
ሐቴ፡ ዲብ ዘሪበት አሰይድ ደበሳይ 
ጋሾታት አሰር አድሕድ እንዴ ገብኦ 
መጽአው። ምን ቀበት ዐድ ምንመ 
መጽአው ቴለሎም ለአቅመተ 
አዳም እብ ክሱስ ቀረድ ዐቢ ዲብ 
አሰይድ ደበሳይ ማጽኣም ክምሰል 
ህለው ኢቀወዩ። ለጋሸ እግል 
ሞላድ ወቅርብ ማጽኣም ዐለው። 
ህቶም አልጋኔሽ ለትትበሀል ወለት 
ዳግሙ እግል ደበሳይ እት ለሐዙ 
መጽአዉ። ደበሳይ ለሰኣል ክምሰል 
ቀርበ ዲቡ ይሐመጥመጠ። ክምሰል 
ልሙድ እተ ወቅት ለሀይ ደሐርኮ 
እግልኩም ምንመ ኢቤለዮም፡ ዲብ 
ካልኣይት እቅባለቶም “ሀብኮኩምተ” 
እት ልብል በሸረዮም። እለ ምስዳር 

እለ ለነስአ እቡ ሰበብ ዐይለቱ እብ 
ሰበብ ቴለል ግድለ ትትፈንጠር 
ሰበት ዐለት፡ እሱፍ ዐለ። 

ወድ-ብክሩ - ብርሃኔ፡ ዲብ ሰነት 
1973 ዲብ ቅዋት ተሕሪር ሸዕብየ 
ሰበት ናደለ ገዲም ምሔርባይ 
ቱ።  ምስል ተሕሪር ደቀምሐሬ 
ህዬ፡ ለብዕዳም ውላዱ እበ ዐቢ 
ወገዲም ምሔርባይ ላቱ ሑሆም 
ወእበ እት ብሎኮታት አስመረ ገብእ 
ለዐለ ወራታት ግድለ ክሉ ቀልቦም 
ወምራዶም ምስል ጀብሀት ሸዕብየት 
ክምሰል ገርበ ለአቀምቶም ዐለ። 
እሲት እት ለሐዙ ለመጽአው ጋሸ 
እት አወለይት እግሮም አልጋኔሽ 
ወለቱ ዲብ ቤት ይዐለት። ምስል 
ስናተ ዲብ አሽቃል ፊራሮ ጀብሀት 
ሸዕብየት ፍርት ዐለት።

ምን ሽቅል ክምሰል አቅበለት 
አሰይድ ደበሳይ እብ ክሱስለ 

ሕሱብ ለዐለ ጋር ክእነ እት ልብል 
ደግመ እግለ፥  “አልጋኔሽ ወለቼ 
እሊ ለሐዜኪ ለህለ ነፈር እብ ሰለስ 
ጋሪት ሓርያሙ ህሌነ፣ አወለይት፡ 
ዲብ አዲስ አበበ ጋራጅ ህለ እግሉ። 
ካልኣይ ወድ-ምግብ እለ ዐድ ቱ። 
ሳልሳይ ህዬ፡ ለዐድ ወሕነ መሃዲት 
ሕነ።”

አልጋኔሽ ለጋር ምንመ 
ኢትከበተቱ። “ምን ናዬ ስታት 
ኢትፈግር” እንዴ ቤለ ሰበት ሐስበ፡ 
እግለ ለሐዘወ ዐድ ‘ሀብኮም ተ’  
ቤለዮም። ምናተ፡ ሓድረት ሓለት 
ናይለ ድዋራት እግል ትስደዩ 
ኢቀድረት። አልጋኔሽ ምሴት ናይለ 
እግል ሕጻይ ለሰአለያተ አምዕል 
ዲብለ ሸባባት እም ምራድ ኖሶም 
ለናድሎ እተ ቃረት ጌሰት። ዲብ 
ክቦ ለምበ እንዴ ወዴት ሽግ ሐቆለ 
ወለዐት ህዬ፡ ሐቴ ምነ “አነ እግል 
ዐጄ እናድል ህሌኮ!” እንዴ ቤለው 
እት ቀደም ገቢል እብ አርወሐቶም 
እንዴ ትበርዐው አስክ ሳሕል 
ለትበገሰው ገብአት። እተ ወቅት 
ለሀይ ዴሽ ደርግ ምን እትሓድ ሶቬት 
የም አለቡ አስልሐት ወጌምየት 
ሐርብ ተሀየበዩ። ሰበት እሊ ሜዛን 
ሒለት እግል ናይ ጀብሀት ሸዕብየት 

እብ ዐስር ዕጽፍ ሐልፈዩ። እግለ 
ሻፍግ ተቃዪር ሜዛን ለአምነው 
ምሔርበት ምን ጀብሀት ግብለት 
እግል ለአንሰሕቦ ትቀሰበው። እብ 
አሳስ እሊ መታክል እሊ ምን ባካት 
ደቀምሐሬ እንዴ አንሰሐበው ዲብ 
ጀበህት ቅብለት ሰዋትር ጸብጠው። 
እብ መጦር እሊ ክሉ መምተለካት 
ወአዳም አስክ ከደን እግል ልትደነክ 
አንበተ። መነዘማት ጀማሂር፡ 
ቀይሒት ዕንቦበ ወብዕድ ክሉ እት 
መጦር ሰውረት ዕንዱቅ ለዐለ ገቢል 
ምን ግብለት አስክ ሕጌ ሰውረት 
ሄረረ።

ማሕታመ ነፈር ቀይሒት ዕንቦበ 
ሰበት ዐለ አስክ ድጌ ሰውረት 
ትበገሰ። እግለ ለዐበ ዲበ መዲነት 
ደቀምሐሬ ግራሁ እንዴ ሀበየ እብ 
ጋዴን እንዴ አበለ ምስል ጸሩ ሄራሩ 
አተላለ። ዲብ ግንደዕ ክምሰል በጽሐ 

አዳሙ እንዴ ዐረዉ እግል ልብሎሱ 
ምንመ ጀረበው፡ ህቱ ላተ እንዴ  
አበ እግሎም ገበዩ አተላለ። አሰይድ 
ደበሳይ እግል ኖሱ እንዴ ትነዘመ 
ሸቄ ሰበት ዐለ፡ ነፈር ናይለ ተንዚም 
ገብአ። ኖሱ ክምሰል ወልዱ ለዓበዩ 
ወድ-ሑሁ ላቱ መብራህቱ አርአያመ 
እብ ጅሀቱ አስክ ሳሕል ትበገሰ። 
ሳሕል ክምሰል በጽሐው አሰይድ 
ደበሳይ ዲብ ሽኡን እጅትማዕየት 
(መሕበራዊ ጉዳይ)፡ አልጋኔሽ ዲብ 
ዴሽ፡ ማሕተ ህዬ ዲብ ቤት-ምህሮ 
ሰውረት እንዴ ትወዝዐው ንዳሎም 
አተላለው። አሰይደ ብርሽወ ላተ፡ 
እግል ጸገዝኣብ፡ አብርሃም፡ ኢሳቅ 
ወአድሐኖም ለልትበሀሎ ነኣይሽ 
አጀኒተ እንዴ ጸብጠት ዲብ ዐድ 
ተርፈት።

ምሔርባይ ደበሳይ ዕያሉ ዲብ 
ዐድ ወከደን ሰበት ትሸተተ ስካብ 
ወቀሱነት በደ ምኑ። እግል እት 
ግራሁ እት ዐዶም ለሐድገዮም እሲቱ 
ወአጀኒቱ እግል ለትዐሬ ህዬ ለዐል 
ወተሐት ቤለ። ምናተ፡ እብ ሰበብለ 
አስክ ፈሸል ስቱር ወራር ለአተላለ 
ሐርብ ምን ሳሕል አስክ ከበሰ እንዴ 
ጌሰ ቴለል ዕያሉ እግል ልድሌ 
ኢቀድረ። ስቱር ወራር ክምሰል 
ፈሽለ ዲብ ሄለል ሰነት 1984 ላተ 
አስክ ሳሕል ለአሳድር ለዐለ እገር 
አባይ እግል ልሕጨር አንበተ። 
እብ ፍንቱይ ሐቆ ህጁም ትሰነይ፡ 

ዐመልየት ኮማንዶ ወመትደውሻሽ 
ጀብሀት ቅብለት ሳሕል ዴሽ አባይ 
ክምሰል ምራዱ ዲብለ ትፈናተ 
እንክራት እርትርየ ወደዩ ለዐለ 
ሐረካት እንዴ አብጠረዩ ዲብ ሳብት 
ሰዋትር ሌጠ አምሖጠጠ። ሰበት እሊ 
ምሔርባይ ደበሳይ ምን ሳሕል አስክ 
ዓለ እንዴ ፈግረ እብ ከበር እሲቱ 
ወአጀኒቱ ትሰአለ። በኪታም ክምሰል 
ህለው ህዬ አከደ። እብ ሸፋግ እንዴ 
ትከምከመው አስክ ሳሕል እግል 
ልስበኮ ህዬ ልኡክ ነድአ ዲቦም።

ለዐይለት ለትፈናተ አብሳር 
እንዴ ትነፍዐት ወእግል ተፍቲሽ 
መራክዝ አባይ እንዴ ሐልፈት ዓለ 
አቴት።  እግል ሑድ አሽሁር ዲብ 
ዓለ እንዴ ጸንሐት ምስል ብዝሓት 
እግለ ለመስለ ምን ዐዶታተን 
ለመጽአየ ዐይላት ምሔርበት አስክ 
ሳሕል ትበገሰት። እማት ወአጀኒት 

ዲብ መስከብ ላጅኢን ሰለሙነ ሰክኖ 
እት ህለው፡ ዕምሮም እግል ድራሰት 
ለተመ ደረሰ ህዬ ዲብ መድረሰት 
ሰውረት አተው። ምን ዐይለት 
ደበሳይ ጸገዝኣብ ወመብራህቱ 
ተድሪብ ዐስከሪ ወስያሲ እግል ልንስኦ 
አስክ መርከዝ ተድሪብ ጌሰው። 
ዐይለት ደበሳይ ገብሬእየሱስ፡ ክእነ 
ክምሰል ተ ለልአምር፡ እብ ክሱስ 
ማሕተ እግል ልትሸከክ ኢቀድር። 
ዲብ ቀበት ክእነ እብ ሻም ወጠን 
ለትትቀሌ ዐይለት ለዐበ መንደላይ 
እብ አመታ ኢትአመረት ዶል 
በዴ “ዲብ አባይ ሰለመ” ለልብል 
ተቅዪም እግል ተሀብ ቀሊል ኢኮን።

			 
       ***
ማሕተ ምክራዩ ክምሰል 

ትቀዌት፡ ስቱር ወራር ዲብ ሐልሐል 
ለአተላሌ ዐለ። ዲብ ባካት ሳልሳይት 
ጀብሀት ላተ፡ እምበለ እብ ትሉሉይ 
ልትጋይስ ለዐለ ቀዝፍ አስልሐት 
ክቡድ፡ እብ አገር ዴሽ ለትበገሰ 
ህጁም ይዐለ። ለቀዝፍ ላተ አስክለ 
ምሔርበት“ሰረጀቐ” እንዴ ቤለው 
ለሰምዉ አካናት እንዴ ሐልፈ 
ዘብጥ ዐለ። ሰረጀቐ ምን መጽዕ 
ሴፈ ወጽዋር ለልትሐደር እተ፡ ዲብ 
ግረ ሳትር ምሔርበት ለትትረከብ 
አካነት ተ።

ጭሕሚ አስክ ሰረጀቐ ልሄርር 
ዐለ። ምን ኣመረ ለልትከበቱ 
ዐፍሽ ለዐሌ እግሉ። ዲብ አካነት 
በሮርሐት (ሕጌ ለአለበ) አካነት 
ክምሰል በጽሐ፡ እብ አመተ 
ኢትአመረት አባይ ቀዝፍ አንበተ። 
ዐመጺ ወመልህያሙ ህዬ ዲብ 
ሕጌ ለትገብእ እግሎም አካነት 
እንዴ ገብአው እግለ ዲብ ብቆት 
ክሩይ ለዐለ ጭሕሚ አቅመተው። 
ሐቴ ምነ አባይ ለለክፈየን ቀነብል 
ህዬ ዲብ ጀፈር ጭሕሚ እንዴ 
ትከሬት ምድር ሐፍረት። እት 
ቀደም መልህያሙ እንዴ ረፍዐት 
ምድር አለደደቱ። እብ ፈርሀት 
ልቦም እንዴ ለዐቦርግ ለአቀሙቱ 
ለዐለው መልህያሙ፡ ‘ዘብጠቱ፡ 
በው! ሸወጠቱ!” ትብህለው እግል 
አድሕድ። እግል ለሀሩሱ ህዬ ምነ 
አካነቶም ብርግሽ ወደው። ዎሮት 
ምኖም ላተ ‘ሐቴ ዶል! ለዘብጥ 
አስክ በጥር ንጽነሕ!ምን ሐዲስ 
አርዌሕ እግል ኢልድፍዖ እግል ከረ 
ዐመጺ ከርዐዮም። ህቱ ኖሱ ላተ 
አርወሐቱ እንዴ ትረስዐ አርወሐት 
እግል ለአድሕን አስክለ ዋድቅ 
ለዐለ መልሀዩ ጌሰ። ላመ ዘብጥ ህዬ 
እባሁ በጥረ።

ሽሂድ ሃይሌ ደበሳይ (ማሕታ)ሽሂድ ሃይሌ ደበሳይ (ማሕታ)

ዝያረት ርኢስ ኢሳይያስ አፈወርቂ ዲብ ስዑድየ
ተቅሪር ፡ ጳውሎስ ነታባይ

ስወር ፡ ታእዛዝ ኣብርሀ

ዕላቀት ኤረትርየ ስዑድየ፡ እግል 
ዝያድ 70 ሰነት ለአተላሌት፡ 
አእሪካይት ወናይ ምስንዮት ተ። 
ዲብ 50ታት ወ60ታት ናይለ ሐልፈ 
20 ክፈል ዘበን፡ ዲብ መዲነት ጅደ 
እብ ኤረትርዪን ልትበሀል ለዐለ እብ 
ሀገጊት ኤረትርየ ለትሰመ አካናት 
ወመአሰሳት፡ እግለ ዐለት ዕላቀት 
ወምስንዮት ለወዴሕ መሰል ቱ። 
ገህወት ዐረትት፡ ባብ ሸሪፍ፡ ገህወት 
ቢልያርዶ፡ ምን ኤረትርየ እብ ሸክል 
ተስዲር ልትነደእ ለዐለ ሐሊብ 
ወፍገሪቱ፡ ክምሰልሁመ ሐመሊት 
ወፈዋክህ፡ ዝክርያቱ አስክ እሊ 
ሃድል ሃስስ ይህለ።
እለ ዕላቀት እለ፡ ዲብ መደት ንዳል 

ተሕሪር ወዲበ ሐልፈየ 34 ሰነት 
ሕርየት እብ መርሐለት መርሐለቱ 
ዲብ ልትጠወር ወፋዬሕ ልሄርር 
እንዴ ዐለ፡ ዲብ እሊ ወክድል ጎነ ዲብ 
እስትስማር እቅትሳድ፡ መስኩበት 
መንጠቀት፡ ናይ ሽራከት ተዓውን፡ 
ጂኦግራፍያይት እስትራተጅየት 
ወለመስሉ፡ ምን ድወል ብዕዳት 
እንዴ ሐልፈ፡ አሳስ አታማም 
መንጠቀት ወመስኩበት ነጽፍ ለህላ 
ቱ። ውቁላም ሰብ መዝ ክልኢተን 
ድወል እበ ወድዉ ዝያራት ህዬ፡ 
እግል እለ ትርደት ዲብ ናይ ሸዐብ 
ወተእሪክ ለትነደቀት ዕላቀት፡ ዲበ 
ትወቀለት ደረጀት እግል ትትጠወር 
እለ ናይ አዜ ዝያረት ምህመት ተ። 
ርኢስ ኢሳይያስ አፈወርቂ፡ እብ 

ዐዙመት ዌርሳይ መንበር ወርኢስ 
ውዘረእ መሐመድ ቢን ሰልማን 
ምን ዮም 9 አስክ 13 ዲሰምበር 
ዲብ ርያድ ወጅደ እተ ወደየ - 
እህትማም ዔማት አክባር ጃዝበት 
ለአስመነት ዝያረት ሽቅል፡ ለወድዩ 
መፋሀማት ወለበጽሐዩ መአሰሳት 
ዐማር፡ እግለ ዕላቀት ዲብ ምዕራፍ 
ሐዳስ ለትዐዴ አትሐዘዮት ዛይድ 
ለበ ናይ እሊ ወክድ ሐደስ ተ። 
ርኢስ  ኢሳይያስ ዲብ ዮም 9 

ዲሰምበር ሳዐት 9 አዳሕየት ምን 
አስመረ እንዴ ትበገሰ ናይ ክልኤ 
ሳዐት ሰፈር እብ ጥያረት እንዴ ወደ 
መዲነት ርያድ - እድንያይ መከረዪ 
ጥያራት መልክ ኻልድ ዲበ አተ 

ተቅሪርተቅሪር

እተ ኢነት፡ አሚር ቢን ዐብደሩሕማን 
አልስዑድ - ናይብ አሚር መንጠቀት 
ርያድ፡ እብ መስኡለት ተንፊዝየት 
ሰፋረት ኤረትርየ ዲብ ስዑድየ 
አሰይደ ወይኒ ገረዝግሄር ወሰፊር 
ስዑድየ ዲብ ኤረትረየ ምሽዐል 
ሐምዳን አልሮቂ እንዴ ተ’ለ ዲብ 
ዴዋን “ሮያል ቴርሚናል” እብ ናይ 
ሕሽመት ማርሻት ትከበተዉ።
 አርቦዕ 10 ዲሰምበር፡ መስኢት 

ጋብእ እተ ለዐለ፡ ናይ ክልኢተን 
ድወል ወመንተቀት ለትከስስ 
ህድግ ፍንጌ ርኢስ ኢሳይያስ  
አፈወርቂ፡ዌርሳይ መንበር ወርኢስ 
ውዘረእ መምልከት ስዑድየ አሚር 
መሐመድ ቢን ሰልማን ለገብአት 
እተ ዕለት ተ።
ርኢስ ኢሳይያስ ወአሚር መሐመድ 

ቢን ሰልማን ሐቆ አድህር ዲብ 
መብነ ዴዋን ሕኩመት ‘አልየመመ’ 
ዲበ ወደወ - ናይ ሕበር አሀምየት 
ለቡ ቅደይ ለትሸምል መፋሀመት፡ 
ተእሪካይት ወናይ ሕውትነት 
ዕላቀት ኤረትርየ ወስዑድየ እብ 
ናይ እቅትሳድ ሽራከት ለሔሰ 
ወእብ ክሱስ አፍየሖተ ወጠወሮተ 
ሀድገው። ዲብ ናይ መንጠቀት 
ቅደይመ፡ ዲብ ቴለል መጀራብብ 
ኒል፡ ቀር አፍሪቀ፡ በሐር ቀየሕ 
ወኸሊጅ ዐረብ ሐቆለ ወደወ ህድግ፡ 
ስዑድየ ዶረ እግል ተአግዴ እቱ 
ለትቀድር መጃላት፡ ቀድየት እብ 

ቀድየት አፍካር ትባደለው።
ዲብለ ወዚር ካርጅየት አሰይድ 

ዑስማን ሳልሕ ወመስኡለት ሽኡን 
ተንፊዝየት ሰፋረት ኤረትርየ ዲብ 
ስዑድየ አሰይደ ወይኒ ገረዝግሄር 
እብ ጀሀት ኤረትርየ፡ ጌምያይ አምን 
መስዑድ መሐመድ አልዔበ፡ ወዚር 
ካርጅየት ፈይሰል ቢን ፈርሓን 
ወሰፊር ስዑድየ ዲብ ኤረትርየ 

ምሽዐል ሐምዳን አልሮቂ ህዬ እብ 
ስዑድየ ለሻረከው እቱ ልቃእ፡ ቃይብ 
ለዐለ ዶር ስዑድየ ዲብ ቅደይ 
ወተጠውራት መንጠቀት ለሀድገ 
ርኢስ ኢሳይያስ፡ ሰላም ሽሩጥ እግል 
ዐማር ሰበት ተ፡ ለልትረኤ ናይ 
ግዳማይ መትኣታይ ወደረሩ እንዴ 
ትከረዐ፡ ዲብ መንጠቀትነ እብ ዓመት 
ወዲብ አግዋርነ እብ ፍንቱይ ሰላም 
ወመስኩበት እግል ትትመደድ፡ 
ስዑድየ ለትአስትህል አካነተ እግል 
ትጽበጥ ወምህም ላቱ ዶረ እግል 
ተአግዴ ክምሰል ወጅብ ወደሐ።
አሚር መሐመድ ቢን ሰልማን እብ 

ጀሀቱ፡ እብ ክሱስለ ትበሀለ ቅደይ 

ፋዬሕ ፈሀም እግል ለሀሌ ወእግለ 
ህለ መትጋማይ ወናይ ሕበር ደማን 
እት ሕድ እበ ሔሰት እግል አደቃብ፡ 
ውቁላም ሰብ ሰልጠት ለብእቱ 
ወፍድ አስክ ኤረትርየ እግል ልንደእ 
ክምቱ ሸርሐ።
ርኢስ ኢሳይያስ ዲብ ራብዓይት 

አምዕል ዝያረቱ፡ ምስል መመቅረሐት 
ጃልየት ወመሓብር ወጠን በህለት፡ 

ጃልየት፡ መሕበር ወጠን አዋልድ 
አንሳት ኤረትርየ፡ መሕበር ወጠን 
ሸባብ ጀብሀት ሸዕብየት እግል 
ዲሞቅራጥየት ወዐዳለት ዲብ ርያድ 
ወባካተ አመሕበረ።
ርኢስ ኢሳይያስ እግለ መዋጥኒን 

ፈድለ ምን ወክድ ግድለ ተሕሪር 
እንዴ አስተብደው ወድዉ ለህለው 
ወራታት ወዶር ሐምዴሁ ክም 
ቀደመ፡ ሒለት ኤረትርየ ኤማን  
ገቢለ ሰበትቱ፡ ዲብ ካርጅ ለሀለው 
መዋጥኒን እግል ልሽቀው፡ ምን 
ሐሸሾት እንዴ ትነጀው እግል 
ልወፍሮ ወእብ እቅትሳድ እግል 
ልትረሸዶ፡ ክምሰልሁመ እግል 
ውላዶም እብ ዋጅብ እግል ልራዑ 
ወእብ ቅየም ወተእሪክ እግል 
ልትረበው እንዴ አትፋቀደ፡ ጃልያት 
ወተጀሞዓት ወጠን ዲብ እሊ ዳይ 
እሊ እብ እህትማም እግል ልክደሞ 
ክምሰል ወጅብ ሸርሐ። 
ዓዳትነ፡ ቅየምነ ወሰዋልፍነ እግል 

ለአቡር ለገብእ ዋይዲባት ዕድዋን 
ወሰብ ጻብኢት እንዴ ሀድገ፡ እሊ እብ 
ፈዛዐት እግል ልትጋበህ መቅሬሕ ለቡ 
ሽቅል ዋልዴን፡ ጃልያት ወወጠንያይ 
መሓብር እግል ልግበእ ክም ወጅብ 
ለአትፋቀደ ርኢስ ኢሰያስ፡ መዋጥኒን 
እብ ዓመት ስፉፎም እንዴ ሐጠጠው 
መካፈሐቶም እግል ለአደቅቦ ትፋነ።
“እህትማምነ እት ከርስናቱ”ለቤለ 

ርኢስ ኢሰያስ፡ መንበረት ሸዐብነ እት 
ሰኔት እግል ንበድል ወመዋጥኒና 
ዐዶም እግል ለአቅብሎ ምነ እብ 
ጅድየት ለልትሸቄ እቱ ክምቱ 
እንዴ ሐበረ፡ መጦርለ ለለአትሐዜ 
መጣልብ እግል አትመሞት እበ 
ቅድረት ትሰመሐ ለገብእ ጸገም፡ 
እግል እሊ ለሰዴ ቴለል እግል 
ለአጥፌሕ ላሊ ወአምዕል ልትሸቄ 
ክም ሀለ አብረሀ።
መሻርከት እብ ጀሀቶም፡ ኤረትርየ 

ባጽሐተ ለሀሌት ደረጀት ፍሬ ስሙድ 
ወውሕደት ናይለ እት ዐድ ወካርጅ 
ለሀለ ኤረትርያይ ክምተ እንዴ 
ሸርሐው፡ እብ ሕኩመቶም ወዴሾም 
ሕቡናም ክምቶም አተበተው። 
መብርሂ ለሐዘው እሉ እት ሓድረት 
ሓለት ወጠን እብ መቃብል ናይ 
መንጠቀት ወዐለም ተጠውራት፡ 
ዕላቀት ኤረትርየ ወስዑድየ ወቴለለ፡ 

ክምሰልሁመ በራምጅ ዐማር ወጠን 
ወሄራሩ ዲቡ ለአተርገዘ ሰኣላት 
ክም ቀደመው ሀዬ፡ እት ክሉ መጃላ 
እብ ዓመት፡ እትለ ገብእ ለሀለ ናይ 
ስያሰት፡ እዕላም ወዲፕሎማስየት 
ንዳል ሀዬ እብ ፍንቱይ ሐዞቶም 
እግል ለአዚዶ ሰኒ እንዴ ትነዘመው 
እብ ፈዛዐት ክም ሻርኮ አከደው።
ህቶም እንዴ አትለው፡ ፍንጌ ሸዐብ 

ወማርሐት ለገብእ አመሕባር እግል 
ጎማት፡ እተ ልተግበር በራምጅ 
ደቅብ ወመትቀዳም ሰበት ከልቅ፡ 
እብ ዶልዶሉ እግል ልግበእ ሕስር 
እግል ልትሀየቡ ተሐሰበው።
እት አውካድ ሐቆ አድህር 

ርኢስ ኢሰያስ አፈወርቂ ለመርሖ 
ልኡክ አስክ መዲነት ጅደ 
ትወጀሀ። መከረይ ጥያራት መልክ 
ዐብደልዐዚዝ ዶል አተ ሀዬ፡ አሚር 
ስዑድ ቢን ምሽዐል ቢን ዐብደልዐዚዝ 
- ናይብ አሚር አቅሊም መ’ከ፡ እብ 
ቆንስል ዓም ኤረትርየ ዲብ ጅደ 
አሰይድ ዐብደልራሕማን ዑስማን 
እንዴ ትተ’ለ፡ እብ ጣቡር ሕሽመት 
ትከበተዩ።
ዮም 13 ዲሰምበር ምን ገጽ-

ምሴ፡ ርኢስ ኢሰያስ እት ሚነት 
ጅደ ዝያረት እንዴ ወደ፡ ምስል 
ሰብሰልጠት ናይለ ሚነት ወበዐል-
መዝ ሚናት መምለከት ስዑድየ 
ህድግ ፋዬሕ ወደ።
ርኢስ በዐል-መዝ ሚናት 

ስዑድየ ኢንጅኔር ስሌማን ቢን 
ኻልድ አልመዝሩዕ፡ ክምሰልሁመ 
መትምማይ መቅሬሕ ሽቅል ሚነት 
ጅደ አ’ሼክ ዓምር ዐሊ ርደ ወአግደ 
መመቅረሓይ ናይለ ሚነት በድር 
አልዑተይቢ፡ ለሚነት መትጃግራይት 
ወዘበናይት እግል ትግበእ ለትከሰአ 
ረአስማል፡ ሐቴ መርከብ እግል 
ትጽዐን ልግበእ ወትትሐደር ዲብለ 
ሚነት እንዴ አቴት አስክ ትፈግር 
ለትተለዩ  አግቡይ- ደሐን፡ ደማነት 
አምን፡ ሰፋየት ወሰላጠት ለለአደምን 
ሄራር፡ ዕንድቅቱ ለህሌት ጽዋር 
ቴክኖሎጂ ወመቅደረት አዳም፡ 
ዱሉይ ለሀለ መትሻቀዪ ወስርዐት 
እዳረት። ክምሰልሁመ ፍንጌ 
ለትፈናተ ሀይኣት ለሀለ ናይ ሽቅል 
መትጻባጥ ለለአርኤ ሸሬሕ እብ 
ስወር ቀደመው።
       ዲብ ገጽ 9 ልተላሌ       ዲብ ገጽ 9 ልተላሌ

እግል ታሪካይት ዕላቀት ለትደሬዕ ዝያረት ርኢስ

ኢሳይያስ አፈወርቂ ዲብ ስዑድየ

ስወር



88ገጽገጽ1818ይትይት ሰነት ዕልብ 52 ሰነት ዕልብ 52 አርቡዕ 17 ዲሰምበር 2025አርቡዕ 17 ዲሰምበር 2025

ሕዱግ ስሌማን
ሸባብሸባብ

ስነት ክሉስነት ክሉዶ/ር ዑመር ዑስማን

እት ዳይመት ደውለት፡ ሀለዮት 
ትሩድ ሻም ወጠን ወደውለት እት 
ፍክርያት ሸባብ ተረቱ ቅያስ አለቡ። 
ለእግል እሎም ሸባብ እብ ክም እለ 
ሓለት እግል ልትበነው ለወድያ፡ አካናት 
ተዕሊም እት ክለ እድንየ ተረተን 
ዓበይ ተ።  ሳዋ ዶል ንትዘከር፡ ምንለ 
አወል መረት እት አወላይት ደውረት 
ክድመት ተዕሊም፡ ለሳወ እብ ግንዴዔሀ፡ 
ድባዕ እት እንተ ምስል አራዊት 
ወሔዋናት ከደን ለጸነሐቶም፡ ወለ አሳስ 
ዳይም ለከረው እተ፡ ለአሰሮም ተለው 
ደውራት ወእት እዋን ወራራት ወያኔ 
ለተዐለመ እተ፡ መትቀያር መዐስከር 
ሳዋ ምን ግንደዔ እት አትኩል ወምን 
አትኩል እት ጥዉር መዐስክር፡መጣር 
ሳወ፡ መትአንባት መድረሰት ዋርሳይ 
ይካኣሎ፡ መትአንባት መአሰሳት 
ምህነት፡ ፈስቲቫላት ሸባብ እርትርያ 
እት ሳዋ… ለልአትፈክር ዐማር ወዶር 
ቃሊ እት ብንየት ወጠንያይ ሻብ! 
ዝክርያት ሳወ እት ፍክር ክል እብ 
ሳወ ለሐልፈ ሻብ ቅያስ አለቡ፡ ክል 
ዎሮትከ እብ ናዩ ልትዘከረ ወልትሐበን 

እበ። ሐበን ናይ ሳወ ልትከለስ ገብእ? 
ኢመስለኒ እብ ፍንቱይ እትለ አልባቦም 
ወፍክሮም እብ ሻም ደውለት ክም 
ልትመለክ፡ ወስምዒቶም እብ ፍቲ 
ወጠን ክም ልትመለእ እንዴ ወዴት 
ለዓቤቶም ውላዳ፡ እርትርዪን ሸባብ።

እሊ ክቱብ እግል እክተብ ዶል 
አንበትኮ፡አርእስ ክቱብዬ “ሳወ ምንለዐል 
ክሉ” እግል ኢበሉ ሐሬኮ። እንዴ ሐቴ 

ቅራአት ወአጅናስ ክትብቅራአት ወአጅናስ ክትብእግል ኦሮ ነፈር ዕልም ክም 
ለአትሐዝዩ፡ ሸክ አለቡ፡ ሰበቡ እምበል 
አምር ወዕልም ተእሪክ ወጠውር ወድ 
ሚንኣድም ሚ እግል ልምሰል ቀድር 
መፍሁምቱ። ላመ ምን ዕልም ጀሀል 
ለሐረው ገባይል ኣክረቶም ሚ ክም 
ገብአት፡ ዋድሐት ሰበት ገብአት፡ ዎሮ 
ነፈር ምን አጅል ጠወሮት ነፍሱ 
ገቢሉ እግል ልትዐለም ወበሰር ልድረስ 
ላዝምቱ። ለምን አርዛቅ እድንየ ጃቅፎ 
ወተርጀመት ሐያት እንዴ ፈሀመው 
እግል ረሖም ወሸዐቦም አስክ ገበይ 
ዐቦት ወተጠውር ለመረሖ አንፋር 
ለተዐለመው ሌጠ ቶም።
እለ እግል ልውደው ህዬ ለገበይ 

አስክ ዕልም ቅራአት ሌጠታ መ ምን 
ይእንብል፡ ለመፍተሕ ናይ ዕልም 

ወለገአ ክታብ፡ እግል ትቅረእ ቀዲር 
ተ። ቅራት አምር ወፈሀም እግል 
ንርክብ ወእተ ክምሰልሁመ እግል 
ንትፋገዕ ትሰዴነ። እሊ በህለትነ ላኪን 
እግል ሰልሲተን እት ኦሮ ክታብ 
ምስል እንረክበን በሀለት ኢኮን። ክም 
መፍሁም ዕለመእ፡ ለኢነፌዕ ክታብ 
አስክ እለ ኢትከተበ ወኢሀለ። ሰበቡ 
ምነ እት ጅወቱ ሓቅፉ ለህለ ጽበጥ 
ምን ለሐምቅመ፡ ገሌ ሰኒ ከሊማት 
ወበሰር ኢልትሰአን ወምን ኢገብእመ፡ 
እግል ነፍስነ ምነ እተ ክታብ ለረከብናሁ 
አክላጣት ነአድሐነ። መሰለ መጀረቢ 
ኢልውዴከ ወመጀረቢ ኢልክለአከ 
ተ። ሰበቡ ምን ከለጡ ለትደርስ ነፈር 
ረኪብ ሰኒቱ፡ ከለጥከ እግል ብዕዳም 
መድረሰት እግል ልግበእ ህዬ ልተብነየ 
አለቡ።

ከምን እሊ እንዴ አትሌነ፡ 
ለትፈናተው ዐይነት ክቱባት፡ እግልሚ 
ልትከተቦ፡ ወእብ ከአፎ ገበይ ለሔሰት 
መንፈዐት እንረክብ ምኖም እግል 
ንርኤ ቱ።
ሰሮም ክቱባት እግል መትፋግዖት 

ሌጠ እንዴ ትበህለው ሰበት 
ልዳለው፡ የምክን ክመ ለአትሐዜ 
ዕልም ወመፍሁም እግል ንርከብ 
ምኖም ይእንቀድር፡ ልግበእ ደአም፡ 
እግል መአንብተት ቄርአት እት 
ገበይ ቅራአት ወአሰረ ዕልም እግል 
ልምርሕዎም አድሮ። ሰሮም አክትበት 
እግል ዕልም ወፍሀም ልዳለው። እግል 
በሕሲን፡ ዕለመእ፡ ምድርሲን ወጠለበት 

እንዴ ትበሀለው ልትከተቦ። እሎም 
ክቱባት እሎም እት መክዘን አክተበትነ 
እንዴ ኣቴነ እተ ለአትሐዜነ ወቅት 
እግል ንትነፈዕ እቦም እንቀድር። እብ 
ዕለመእ እት ኦሮ መማል፡ እግል መሰል 
እብ ሰበት ዓፍየት እማት፡ አው ርያደት 
ወለመስሎም፡ ለልትከትቦ ክቱባት እት 
መጅተመዕ ፈሀም እግል ረዘቆቱ 
ልትዳለው። እሎም ቅርአት ወኣመሮት 
ህዬ እት ፍንጌ ዕለመእ ወገቢል፡ 
ትርድት እት አምር ለአተርገዘት 
ዕላቀት እግል ተሀሌ ሰዴ።
ብዕዳም ክቱባት ህዬ እት አምር 

ክቱብ፡ ተእሪክ፡ ተምሲል ወለመስሉ 
እንዴ ተንከበው ለዳለው፡ እግለ 
እትሊ መጃል ለልትአየሶ፡ አንፋር 
ወለሐልፈት መንበረት ገባይል 
እብ ኣመሮት ምነ እግል ንድረስ፡ 
ለህሌት ሓለት ምጅተመዕ ነኣምር፡ 

ወምስትቅበል ለመጽእ ወቅት ንሰትት 
ሰዴነ። እግል መፍሁም፡ ዕልም ነፍስ፡ 
ተርብየት፡ ወጠወሮት ሰአየት ወድ 
ሚን ኣደም እንዴ ትበህለው ለልዳለው 
ክቱባት ህዬ፡ ቀደም እትለ ገአ መጃል 
ንትበገስ ምን እንቀረኦም ሰኒቱ፡ ሰበቡ፡ 
ሞራል፡ ሰአየት ወናይ ሽቅል ንየትነ 
እንዴ ወሰከው ክምለ ለአትሐዜ፡ እብ 
ደሚር ርዮሕ እግል ንቅረእ፡ ንትዐለም 
ወሽቅልነ እብ በቃዐት እግል ነአትምም 
ሰዱነ።
ሚቱ እብለ ኢከስስ፡ ለገአ ነፈር 

እተ እሉ ለከስስ መጃል ወለ ልትአየስ 
እቦም ሓጃት እግል ልቅረእ ላዝምቱ። 
እግል መሰል ሐቴ ዐምሳት እብ ሰበት 
መንፈዐት ርያደት እግል ዐምሳት ለከስስ 
ክቱብ እግል ትቅረእ ዋጅብቱ፡ ወለ 
እት መድረሰት ለከስስ መጃላት ምንመ 
ኢተሀሌ። ሰበት እሊ፡ ክል ነፈር ሚቱ 
ለለአትሐዝዩ፡ እንዴ ኣመረ፡ እት ክል 
ምዕል እግል ልቅረእ ወጅብ። ላዝም 
እት ክል አምዕላይ፡ ምን ሐያቶም 
እግል ልቅረኦ ለወጅቦም አንፍር 
ህዬ፡ ክም ከረ ሐካይም፡ መንድሲን 
ወለመስሎም ወእብ ዕሙማይ እትለ 
ገአ ምህነት ለሀለ ነፈር፡ እት ክል 
አምዕል እብ ቅርአት ዕልሙ እግል 
ለአዚድ፡ ወለሀለ እቱ መጃል እግል 
ልጠውር፡ ላዝምቱ። ሰበቡ ምክ ወድ 
ሚን ኣድም ምን ምዕል እት ምዕል 
እት ነሐድሱ ሐቆ ኢግስነ ክም ሐጺን 
እግል ልሰግር ሰበት ቀድር። ወሐቆ 
ተዐለመ ወአብሳር ደርሰ ለኢነፌዕ 
ወድ ምን አዳም ክም ኢሀለ፡ ተእሪክ 
ለአክዱ።
ሰበት እሊ ንቅርእ ወንተዐለም፡ እለ 

ሐቆ ኢገአት፡ ለኢቀርእ ነፈር ኢልጠወር 
ወቀደም እግል ነፍሱ ኢለአብል 
ወሸዐቡ። ሰበቡ ምስል ተጠውር ዕልም፡ 
ባቅዓም አብሳር ወአግቡይ አትመሞት 
ናይ ለትፈናተው ሓጃት፡ እት ክል 
ምዕል እት ልትቀየሮ ገይሶ ሰበት 
ህለው። ሐቆ ኢቀረአነ ህዬ እተ በዲር 

ለዐልናሀ መርሐለት 
እንዴ በጠርነ ገጽ 
ቀድም እንዴ ይእንብል 
እነብር።
ለገአ ነፈር እግል 

ልቅረእ ቡ ሐቆ እንቤ፡ 
ምን ቅራአት ሐር 
ለበልሱነ ሓጃትመ 
ህለው፡ እግል 
መሰል፡ ናይ ዶሉ 
ወቅት ተሐድያት፡ 
ለለአትሐዜከ ክቱብ 
እት ዶሉ ኢረኪብ፡ 
ብዝሔ ሽቅል፡ 
ናይ ዕርፍ፡ ሽቅል፡ 
መትፋግዖት፡ ቅራአት 
ወለ መስሉ ወቅት 
ኢፈንተዮት ወእብ 
ዐቢሁ ህዬ ህኮት። 
መፍቴሕ እሎም ክሎም 
መሻክል ህዬ በርናምጅ አፍገሮት 
ወቀደም መትበጋስከ አስክ ለገአ ሽቅል 
ስታት አፍገሮት ቱ። ብዕድመ ናኣይሽ 
እት እዴ ለልትረፈዖ አክትበት አው 
እት ሞባይል ልግበእ መታብሌት 
ወለመስሉ ክሉ ለለአትሐዜነ ክቱባት 
እብ ውድየት፡ እተ ለሐዜናሁ ወቅት 
እግል ንቅረእ እንቀድር። እግል መሰል 
ወለ አተቡስ እተ ንጸበር፡ እት ወቅት 
ሰፈር፡ እት መዋዕድ ለዐደምናሁ ነፈር 
ዶል ልትአክር ምኒነ ወብዕድ። ክእኒ 
ወድየትነ እት ብላሽ ለበዴ ወቅት ክም 
ኢለህሌ እግልነ ወዴነ።
ህኮት ምን ቅራአት ሐቆ ትከረዐነ 

ገበአት ህዬ እብ ናይ መትፋግዒ 
ክቱባት ምን ነአነብት ምስል ወቅት፡ 
እት ናይ ረዪም እዋን ቄርአት እግል 
ልቅይረነ ቀድር። ሰበት እሊ ለኢቀርአ 
ኢልትዐለም ወኢልፍህም። አምር 
ለኢከስበ ህዬ እግል ለጠወር ኢቀድር። 
እግል ርሑ እት ሐን ሕሻል ወቀይድ 
ጀሀል ክም ነብር ወድየ። እሊ ሌጠ 
እንዴ ኢገብእ ለነብር እቱ ምጅተመዕ 

ወገቢል ሐር በልስ። በሰር ወገበይ እለ 
ሐያት እንዴ ኣመርነ፡ እብ ፈርሐት 
እት ገበይ ዐቦት እግል ንሄርር።፡ 
ንቅረእ፡ መቴሕ ናይ ዕልም ህቱ ሰበት 
ገበአት። ክም ሸባብ ህዬ፡ ለእግል ንሽቄ፡ 
ንትዐለም፡ ወርሕነ ወገቢልነ እት ሐዳስ 
መርሐለት ለነዐዴ እቱ ወቅት አዜ 
ሰበት ገበአ፡ እምበል ለገአ መሰምስ፡ 
አተ ለንተአየስ እቱ መጃል እግል 
ንቅረእ ወንተዐልም ላዝም ወሕርያን 
እንዴ ኢገብእ ዋጅብቱ። ሰበቡ፡ ሀለዮት 
ጥዉር ምጅተመዕ ወእብ ክሱስ 
ሀለዮት ጥውርት ነፍስ፡ እብ ዕልም 
ሌጠቱ ለልትአከድ። እግልሚ ምን 
እንብል እግል ነፍሱ ለኢጠወረ ወአስክ 
ገጽ ቀደም ክም ትሄርር ለኢወደ ሻብ፡ 
እግል ርሑ ኢነፌዕ ወሸዕቡ። ወእት 
ኣክር ህዬ ጾር ምጅተመዕ እንዴ ገአ 
ተርፍ። ሰበት እሊ መሻክልነ እንዴ 
ባልሐነ፡ አስክ አብያት አክትበት 
ንትባደር፡ ወእግል ምክነ፡ ለትመሳዌት 
ነብረ ዕልም ንመውን። ሰበቡ፡ ቅራአት 
አሳስ ዐቦት፡ ወተጠውር ነፍስ ወገቢል 
ሰበት ገብአት።

ይእጸኔሕ፡ ደንደን ሚ ትብል መለሀይ 
ትረሰዕከነ! ድማናይ ወድገለባይ ድፋዕ 
ናቅፋ ህዬ፧ አዳል ተአምሩ ማሚ፧ ድፋዕ 
ቅብለታይ ምፍጋር ጸሓይ ነቅፋመ ሀለ፡ 
አሳሳ ሕናቱ። ውላድና ተ፡ ምንለዕሌነ 
ትመስለከ ህሌት ቤለውኒ፡ ከእብ 
ሳኣላት ልብዬ እንዴ አብደው፡ ቀለምዬ 
ክም እከሬ ወደውኒ።  ሐቴ እንዴ 
ይእጸኔሕ፡ ዓሊቴነ መረብ፡ ዓዲ በጊዖ፡ 

ክሳድ ዒቃ፡ ገምሀሎ፡ ጸሮና፡ ድፋዕ 
መረብ ሰቲት…. ሕናመ ውላድ ሳዋ 
እት ቀበትና ህለው። እርትርየ እግል 
ዲመ ትንበር እማነት ለእት ጅወትነ 
ህለው ሹሀደ ብጎነ፡ ኢትትረሰዐነ ክም 
ቤለውኒ፡ ሜዛን ወአሳስ ሳወ ትሩድ 
ክምቱ፡ ሳወ፡ ገለድ ንዳል ወአማነት 
ሹሀዳ፡ እተ ክምሰልሁመ ምስጢር 
ሀለዮት ምስተቅበል ወተጠውር 
እርትርያ ለረፍዐት፡ ላሊ ወአምዕል 
ለኢተዓርፍ መቶር ወጠነ ተ እቤ 
ወብዕድ አርእስ እት ሓዚ ትበገስኮ።

ልሳዕ ፍክርዬ ፈትሽ ዐለ። 
ምስጢር ተርጀመት ሳወ ቀሊል 
መስሌኒ መስኪን። ኢተሐለልኮ፡
“ለካልኣይት እርትርያ” እንዴ እቤ 
ክቱብዬ ዶል አንበትኮ፡ ቀለምዬ እንዴ 
ይእረፌዕ ደንደን፡ ሳሕል እንዴ ወከለ 
ወአዳል ጋሽ፡ ዓዲ በጊዖ ህዬ አማነት 
ምናድሊን ወዋርሳይ እንዴ ረፍዓ፡ 
ክፋል ነፍስናተ  ሳወ፡ ካልኣይት 
እግል ቲበለ ኢኮን እለ ዶል ትዘከር 
ሐቆ ኢፈቀድከነ፡ ወእነ ዶል ትፈቅድ 
ሐቆ ኢትዘከርካሀ፡ ከላስ ሐቴ አለብነ 
ምስልከ ዶል  ቤለውኒ፡ ለእግል ሓክዩ 
ሓስብ ዐልኮ ፍክር አዘምኮ ምኑ።

ሐቆ ብዞሕ እስትንተን “ሳዋ 
ስነት ክሉ” እቤለ ወምስለ ናይ 
ዲመ መሳኒተ፡ እማተ ወአበወ እተ 
ክምሰልሁመ ውላደ እግል ሳወ እንዴ 
ታዓሬኮ ክቱብዬ አንበትኮ። ሳዋ አሳስ 
ሀለዮት እርትርያተ፡ እሻረት ሐበን 
ወሀለዮት ወጠነ ተ። ሕና እግል ነሀሌ 
ህታ ላሊ ወአምዕል ትከድም፡ ተዐብኮ 
ኢትብል ወእግል ዓርፍ። ሰበቡ 
ለራፍዐቱ ህሌት ጾር ብንየት ደውለት 
ቀሊል ኢኮን። ሀሊ እነ ወንበሪ እግል 
ንሽነን ወንትሐበን፡ መዲነት ሸባብ 
እርትርያ ላተ ሳወ!!!

እለ አሳስ ክሉ ሰኒ ፍክር ስያሰት፡ 
እጅትማዕየት፡ እቅትሳድ፡ አሳስ ስሙድ፡ 
ላተ እግል ሽባን በደል እግልዬ ምስል 
ንትካፈል፡ በደል ወድ ዐጄ ዓድከ፡ 
ክሉ እርትሪ ሐቴ ቱ። በደል ሐሰት 
አማን፡ በደል ህኮት መትዐጻም….. 
ለተአደርስ ለኢትነጽፍ ሻከት ቅዝር 
ናይ ዳይመት ፈተ ወጠን ላተ ሳወ 
ዲመ ትንበር ወተሀሌ። እግል ሸዐብ 
ወሕኩመት እርትርያ ሐበን፡ ወእግል 
ኣባይነ ኮናት ብልሕት ተ። ዲመ 
ንብሪ ዔጻት እርትርያ ወምስተቅበል 
ዋቂ ሻብ ሳወ።

ዝያረት ርኢስ ኢሳይያስ አፈወርቂ ....
ምን ገጽ 6 ለአተላለ

እትሊ መጃል እሊ ምስል 
ሕኩመት ኤረትርየ እብ ሸራከት 
እግል ልሽቀው ለሀሌት እሎም 
ንየት ሐቆለ አከደው፡ እሊ ለሰዴ - 
ጠወሮት ቅድረት አዳም ወዐደዮት 
ቴክኖሎጂ ለከምክም ኤታን ክም ቦም 
እንዴ ሸርሐው፡ እግል ዝያረት ርኢስ 
ኢሰያስ አፈውርቂ ክምሰልሁመ ረአዩ 
ወቤንያይ አፍካሩ ቂመት ዐባይ ክም 
ለሀዩቡ አብረሀው።

ርኢስ ኢሳይያስ እብ ጀሀቱ፡ 
ለዝያረት፡ ግንሐት ብጹሕ ለሀለ 
ተጠውራት ወሀዲግ ዲብ ሚ እግል 
ልግበእ ክም ቀድር ለሀደፈ ክምተ 
እንዴ ሐበረ፡ እት በሐር ቀየሕ ለሀለየ 
ሚናት እግል ናይ ሕበር ዐማር 
ወዐቦት ክምሰልሁመ እት መስኩበት 
መንጠቀት ጀላብ እግል ልክደመ፡ 
ረአይ ናይ ኤረትርየ፡ ለገብእ ፊራሮ 
ምን ሕኔት እት መጃገረት እት 
አታምም ሕድ እግል ልትሐሰር፡ 
ምንሕኔት እት ጨቢብ ዕዳጋታት 
መንጠቀት ሀዬ እት እድንያይ 
ዕዳጋታት እግል ለአቅምት ክም ተ 
አፍሀመ።

እት ሚናት ለትገብእ ፊራሮ 
ወመትሰዳዳይ፡ ምን ሕኔት እብ 
ስያስዪን እብ ሰብ ምህነትለ መጃል 
እግል ልትመረሕ ክም ወጅብ እንዴ 
አትፋቀደ ሀዬ፡ እትሊ መጃል እሊ 
ፍንጌ ሚናት ኤረትርየ ወስዑድየ 
ለለሀሌ መትሳዳይ፡ ምን ሂበት 

ክድመት ወመስለሐት እቅትሳድ 
ክልኢቱ ለጅሃት፡ እት ዐደዮት አምር 
ወአከዶት እብ ክሉ እንክሩ ናይ 
ሕበር ላቱ ሄራር ዐቦት ወመትጻባጥ 
መንጠቀት እግል ልትሐሰር ክምቡ 
አተበተ። አውለውየት ኤረትርየ እት 
ዐቦት ሚናት እት ለአበርህ ህዬ፡ እት 
ዓም መምሬሕ ሽቅል እግል መትፋሃም፡ 
ትሉሉይ ልቃኣት ወመትጋማይ ክም 
ለአትሐዜ አፍሀመ።

እት ደንጎበ ርኢስ ኢሰያስ፡ እግለ 
ሚነት እብ ዓመት እግል ተርሚናል 
ኮንተይነራት ህዬ እብ ፍንቱይ እብ 
መካይን እት ልትሐረክ ትፈረጀዩ። 

እተ ዕለት ለሀ፡ ምን ገጽ ምሴ 
ርኢስ ኢሰያስ ምስል ወካይል 
ሙደረእ ጃልያት ወወጠንያይ 
ተጀሙዓት ጅደ ወድዋረ አመሕበረ። 
ሓድረት ሓለት ወጠን መቃብል ናይ 
መንጠቀት ወእድንየ ተሐድያት፡ 
ዓም ስያሰት ወስትራተጅየት ዐማር 
ኤረትርየ፡ መርሐለት ለትጠልበ 

ተረት መዋጥኒን፡ ክምሰልሁመ 
ምስል መምለከት ስዑድየ ለሀሌት 
ዕላቀት ወበራምጅ ሽርከት እግል 
አተግባር ለሀሌት ንየት ክም አብረሀ፡ 
እት ክለ ዐለም ለሀለየ ጃልያት 
እንዴ አተረድከ መሻረከተን እግል 
ዓበዮት እብ ጅድየት እንዴ ትጸበጠ 
ልትከደም ዲቡ ለሀለ በርናመጅ 
ክምቱ ሸርሐ።

ለወካይል እብ ጀሀቶም፡ 
ለተሀየበዮም ሸሬሕ ፈሀሞም እንዴ 
አዜደ መሻረከቶም እግል ለዓቡ 
ክም ሰድዮም፡ ክምለ እት ዲማሆም 
መትነዛሞም እንዴ አተረደው ምኖም 
ለትጠለብ እግል ለአትምሞ ዱሉያም 
ክም ህለው አከደው። 

እብሊ ህዬ፡ ርኢስ ኢሰያስ 
አፈውርቂ እብ ዐዙመት ዌርሳይ 
መንበር መሐመድ ቢን ሳልማን 
ለወደየ  ይስርት ዝያረት ሽቅል እንዴ 
አትመመ፡ እት ዮም 13 ዲሰምበር 
ምን ገጽ ምሴ ዐዱ አቅበለ።

ባጽዕ መንገአት ሐዳረት አፍሪቀባጽዕ መንገአት ሐዳረት አፍሪቀ

Improve your EnglishImprove your English
Common mistakes in English 

1.	 Interested in, not for
Don’t say: She is not interested for her work. 
Say: She is interested in her work.
2.	 Jealous of, not from
Don’t say: He is very jealous from his brother.
Say: He is jealous of his brother.
3.	 Leave for a place, not to a place.
Don’t say: They are leaving to England.
Say: They are leaving for England.
4.	 Live on, not from.
Don’t say:  He lives from his brother’s money.
Say: He lives on his brother’s money
5.	 Look at, not to
Don’t say: Look to this beautiful picture.
Say: Look at this beautiful picture.

ምህሮ ወተርብየትምህሮ ወተርብየት
ዛህራ ዐሊ

ባጽዕ እት መደት ቅድምት 
ለአግደ መንግአት ዲብ ምፍጋር 
ጸሓይ አፍሪቀ ዐለት። ሐዳረት 

ምን መባልስ ላ’ባም ምን መባልስ ላ’ባም 
• ለእሰምዐ እትረስዐ፡ ለእርእየ እትዘከረ፡ ለእወድየ ህዬ እፍህመ። ሰበት እሊ 
ዐመል ለአግደ ዔማት አምር ቱ።
• አምር ለልትበሀል እሰልፍ ትከስቡ ወሐሬ ትትነፈዕ እቡ። እግል ምክሔ 
ወመትፎፋል ለትጸብጡ አምር ሴመ መንፍዐት አለቡ።
• ክምሰለ ኢትአምር ተዐለም፣ እግለ ረከብካሁ አምር ህዬ ክምሰለ እት 
ምድር ዶል ትወድቅ ለትትሰበር ቅሮረት ሕሰቡ። በህለት ትደገግ እቱ፡ አምር 
ኢወሰካሁ ወይአትሐደስካሁ ምን ገብእ ቅሮር (ግዛዝ) ቱ።
• አምር ልትሃጌ፡ ዐቅል ላኪን ለአተንሴ
• አርዛቅከ ኢትጀዕትት፣ ‘ለኢተአከበት ኢትረከበት’ ለትብል መሰል እማትነ 
ዲመ እት ልብከ ውደየ።
• ሐሰት ሀረብ ምን ጸገም ተ። አማን ወወቀይ እግል ትጋብህ ዶል ኢትቀድር 
ተሐሴ።
• ሐሳይ ሰምዓቱ (ሻሁዱ) ለአረይም ልትበሀል፣ እሊ በህለት፡ እት ለኢለአሙሩ 
እበ ለወደዩ ወኢወደዩ ለአትጋፍፍ።
• ከለጥ ለልትበሀል ለይእንደርስ ምኑ ቱ። እንዴ ከለጥከ ሐቆ ደረስከ፡ ከለጥ 
እንዴ ኢገብእ መድረሰት ቱ።
• ወቀይ ስርጉል እብ ሐቴ ምስዳር ለአነብት
• ነፈር ሐዋን ኢሳሜሕ፣ ስምሐ ጠቢዐት ሓጥር ወበዐል ቂረት ተ።
• ለተሐስቡ ዲብ ሐያትከ ጀሬ። እንተ ው’ላድ አፍካርከ ክምሰል እንተ 
ኢትቅዌ።
• ለገብአ ፍጥር እብ ከራብ ለአነብት። እንዴ ኢትኣኬ ሰበት ኢትአሰኔ።
• መትዐጃብ እንቡተት ናይ ዐቅል ቱ።

ደቅጥ ስናት ዲብ ሐያትነ ለጋብሀነ 
መታክል ቱ። ምን ስናትከ እግል 
ልምጸአከ ለቀድር ደቅጥ ክል-ዎሮት 
ከእብ እንክሩ እንዴ ፈሀምካሁ ምን 
መክሰቡ እንዴ ትነፍዐከ ምን ከሳረቱ 
እግል ትድሐን እሊ ለተሌ እግል 
ትውዴ ወጅብ፦

•	 መን ክምሰል እንተ፡ 
(ጅንሰየትከ፡ ሀደፍከ፡ በራምጅከ፡ 
መፋሂምከ፡ ደረጀትከ---) እብ ዋጅብ 
እግል ተኣምር፡ እግል ትውደዮም 
ለወጅበከ ሓጃት እብ ዋዴሕ እንዴ 
ፈሀምከ እብ ቀደም-ትሌ እግል 
ትሰርግሎም በራምጅ ኤተኖት ልመድ።

•	 ዲብ ናይ ኖስከ ቀራር (ሀደፍ 
ወረአይ) እብ ከአፎ እግል ትብጸሕ 
ክምሰል ትቀድር እንዴ ኣመርከ እበ 
ራትዐት ለቴልካሀ ገበይ ምን እለ አዜ፡ 
እብ እስእን ኖስከ ወእብ እግርከ፡ ዲብ 
ናይ ኖስከ ገራቢት እግል ትሄርር 
ጀርብ።

•	 ዲብ አምዕላይ ሄራርከ ዲብ 
ቴለል ስዱድ እግል መታክል እንዴ 
ፈለልከ እት መባጽሕከ እግል ትብጸሕ 
ወእግል ትሰርገል ሚ እግል ትውዴ 
ክምሰል ወጅበከ ፍጠን።

ሐያትነ እበ ምስል አዳም ለህሌት 
እግልነ ዕላቀት ትነብር። ሐያትነ እት 

አምዕላይ መንበረትነ ዲብ ቤትነ፡ 
ምስል ግዋሬነ፡ ምስልነ ለሸቁ አንፋር፡ 
ውላድ ዐድነ፡ ስናትነ ወእሎም ለመስሎ 
ተአሲር እንዴ ትወዴ ወተአሲር እንዴ 
ገብእ እተ ሄራር መንበረት ተአተላሌ። 
ሕነ ውላድ አዳም መሕበራይ መክሉቅ 
ሰበት ሕነ፡ ምን ተአሲር በረ እግል 
ንግበእ ይእንቀድር። ምናተ፡ ዲብ ረአስነ 
ለገብእ ደቅጥ ልትፈናቴ። ደቅጥ ስናት 
ዶል እንብል እብ ዕምር ስናትከ ላቶም 
አንፋር እብ ከአፎ ክምሰል ተሐስብ 
ወትትሐረክ ተአሲር ዶል ወዱ ዲብከ፡ 
እብ ዓመት ለሀደፍ እብለ ኢከስስ 
አንፋር እት ሄራር ሐያቶም ለትነፍዖም 
ስለል እግል ልሕረው ልትጻገሞ እት 
ህለው ደቅጥ ስናት ልትበሀል። ደቅጥ 
ስናት እብ ዓመት እበ ዲብ ሐያትነ 
ለወድዩ ተአሲር እት ክልኤ ልትከፈል። 
ህቶም ህዬ ደቅጥ እጃቢ ወደቅጥ ስልቢ 
ልትበሀሎ። 

እጃቢ ደቅጥ ስናት ምን 
በርናምጅከ፡ ሀደፍከ፡ ምራድከ፡ 
መካይድከ፡ መፋሂምከ በረ ላቱ እብ 
ደቅጥ ናይ ስናትከ ለትወድዩ ውዳይ 
ምንማቱ፡ ለመዋዲትከ እት ሐያትከ 
ተአሲር ሰኒ ሰበት ወዴ እጃቢ ደቅጥ 
ልትበሀል። እሊ ህዬ፦

•	 ለመሻረከት ዲብ ወራታት 

ቤት ምህሮ፡ ከረ ርያደት፡ ዓዳት፡ አምር 
ክቱብ፡ ነዋዲ ቅራአት፡ ገማል ወእሉ 
መስል ሸምል።

•	 መሰል ሰኔት እግል ልግብኦ 
እግልከ ለሐሬካሆም አንፋር ለልአሰቡቁ 
ዲብከ ቅንእ ወቀይ፡ ዲበ ህቶም 
ለበጽሐወ ደረጀት እግል ትብጸሕ፡ ዲብ 
ምህሮከ ንቅጠት ሰኔት እግል ትሰጅል፡ 
ናይ ሕፍዝ ወቅትከ እብ ዋጅብ እግል 
ትነዝም፡ ዲብ ሽቅልከ እግል ትሰርገል፡ 
ሕጉዛም እግል ትስዴ ወሰኔት እግል 
ትውዴ፡ እት መስተቅበል ለነፍዐከ 

ደቅጥ ስናት ዲብ ሐያትነደቅጥ ስናት ዲብ ሐያትነ

መጃል ምህሮ እግል ትሕሬ ደቅጥ 
እጃቢ ናይ ስናትከ ሰኒ ምህም ቱ።

•	 እብ ምክር ወተጃርብ 
ብዕዳም እንዴ ትናየትከ ዓፍየትከ እግል 
ትሕፈዝ ለትፈናተ አብሳር መትነፍዖት።

•	 ዲበ ምን ምህሮ ለትፈዴ 
እቱ ወቅት ምህነት ወተጅሪበት እግል 

ትርከብ፡ ምስል መአሰሳት ብሕተ፡ 
ሕኩመት ወመሓብር እግል ትሽቄ 
ወቅትከ ነዘሞት

እጃቢ ወቤንያይ ላቱ ሃጁክ እንዴ 
ትትሃጀክ ወምክር ወተጃርብ እንዴ 
ትነሰእ፡ ምስል ስነንከ ወቅት ሻሂ 
ወፋግዖት ፈንተዮት ሰኒቱ።

ናይ እሊ ድዋራት እብለ ሚነት 
ኣቲ ቱ። እለ ሚነት እለ እት ሰነት 
1557 ዕትማንዪን ክምሰል ጸብጠወ 

ቀደም እግል ትሄርር አንበተት። 
አሀምየተ ህዬ ሰኒ ዐቤት። ዲብ 
ሰነት 1921 እብ አንቀጥቀጢን 
(ዝልዛል) ለመዲነት ክሉ ረአሰ 
ትደመረት። አስክ ሰነት 1928 
ህዬ ድምርት ዲብ እንተ ጸንሐት። 
ምኑ ወሐር ጥልያን ክምሰል 
በዲረ ሰበት በኔተ ትነወረት። ሐቆ 
ጥልያን እንግሊዝ ምንመ ጸብጠተ 
ሴመ ተጠውር ኢወዴት ዲበ።  
እብላሀ እት እንተ እት ሰነት 1990 
እብ ውላደ አስክ ትትሐረር ዲብ 
እዴ አቶብዪን ጸንሐት። ዮመቴ 
ህዬ እብ ውላደ እንዴ ትትበኔ ዲብ 
ስለል ዐማር ህሌት።

መሐመድ ዳፍለ

ጀላል ነቅፈ ማሌ ወዮምጀላል ነቅፈ ማሌ ወዮም

ክምሰለ ዲበ ሐልፈ ክፋል ክምሰለ ዲበ ሐልፈ ክፋል 
ከንቴባይ ዐሊ ለቤለየ፡ ዲብ ዘበን ከንቴባይ ዐሊ ለቤለየ፡ ዲብ ዘበን 
ቅዱም ዲብ ነቅፈ ለዐለ ዓዳት ቅዱም ዲብ ነቅፈ ለዐለ ዓዳት 
ወለመድ እትሊ ወክድ እሊ ወለመድ እትሊ ወክድ እሊ 
ክምሰልሁ ህለ እግል ልትበሀል ክምሰልሁ ህለ እግል ልትበሀል 
ኢቀድር። እግል ኖሰ ዮም ኢቀድር። እግል ኖሰ ዮም 
ነቅፈ መዲነት ዐባይ ወሸዐብ ነቅፈ መዲነት ዐባይ ወሸዐብ 
ብዙሕ ለነብረ ጋብአት ህሌት። ብዙሕ ለነብረ ጋብአት ህሌት። 
ምስል እሊ ብዝሔ እሊ ለመጽእ ምስል እሊ ብዝሔ እሊ ለመጽእ 
ለመድመ ብዙሕቱ። አዜ አሰይድ ለመድመ ብዙሕቱ። አዜ አሰይድ 
መሐመድ ከንቴባይ ሐሰን እብ መሐመድ ከንቴባይ ሐሰን እብ 
ሰበት አምን ወመራቀበት ዲብ ሰበት አምን ወመራቀበት ዲብ 
ልትሃጌ ክእነ ወስክ፦ልትሃጌ ክእነ ወስክ፦

“ለመራቀበት እግል ኖሰ 
አሰልፍ ዲበ ዓይለት አው እስረት 
ከስስ። አዜመ ግረ ዐስሮታት 
ስኒን ዶል ነአቀብል ሐመዱ 
ዐገበ በዐል ገህወት ወመጥዐም 
ዐለ። ለትፈናተ ጽብሕ ሸቄ፡ 
ዎሮ ጅነ እተ መጥዐሙ መጽአዩ 
ምንገብእ፡ ሕኔት እግል ግሩሹ 
ለሐስብ፡ እግለ ማጽኡ ለህለ ጅነ 
እለ ግሩሽ ምን አየ አምጸአካሀ 
ልብሉ ከልሰአሉ። እሊ ህዬ አነ 
ዲብ ርሕዬ ርኡየ አነ። ዲብ 
እሊ ደብር ለጀዕፈር ህለ ዲቡ 

እለ ገርሀት ዐድ ግብሳተ ክለ። 
አዜ ዮም ብዕድ ከልቅ አተ 
ዲበ። ህቱ እግል ዑመር ሓምዳን 
በኔ ዐለ። ወአነ ወለ መለሀዬ 
እድሪስ ጉብሰ ምትር ሙከዐብ - 
ምትር ሙከዐብ ቀይስ ከገሌታይ 
ለሀይበነ። እግልሚ ሕነ እግል 
ከራስሪስነ እግል ልግበእ እግልነ 
እንዴ እምቤ ነአዘቤ እቱ። አዜ 
እበ ግሩሽነ ዲብ መሕሙድ 
ዐገበ ክምሰል ጊስነ “እለ ግሩሽ 
ምን አየ መጽአት?” ልብለነ። 
እሊ ህዬ ለዋልዳይ ሌጠ እንዴ 
ኢገብእ ክሉ ለመጅተመዕ እግለ 
ጂል ራቅቡ ወለአድቡ ክምሰል 
ዐለ ለአርኤከ። እሊ ወክድ እሊ 

አሰይድ መሐመድ ዐብደለ እድሪስ አሰይድ መሐመድ ከንቴባይ ሐሰን ከንቴባይ ዐሊ ከንቴባይ ዑስማን

ጀላል ነቅፈ ማሌ ወዮም እበ 
ልብል አርእስ፡ ምስል ገዳይም 
ውላድ ነቅፈ ላቶም እብ ክርን 
ለገብአት መቃበለት ወዲብ 
በርናምጅ ሬድዮ እብ ከፈፍል 
ለፈግረ፡ ነቅፈ ማሌ ሚ ትመስል 
ዐለት፡ መንበረት አዳመ፡ ንዳቅ 
አብያተ፡ አደብ ወሕድርኖት 
ውላደ፡ ዲብ ነቅፈ ለዐለ ንዛም 
ተዕሊም ክምሰልሁመ አደብ 
ወእክላቅያት ደረሰ ወምደርሲን 
ለከስስ 7ይ ክፋል እግል ንርኤቱ፡ 
ከቅራአት በኪተት።

“እንተ እግል ዑመር ሓምዳን 
ትሰአሉ፡ እበን እንሰብር እግሉ 
ህሌነ፡ ወህቱ ልዛበዩ ምኒነ ህለ” 
እንብሉ ከለ አማን ነስእሉ።

ዲብ ዐድነ ዶል ነዐይር ከጸብሕ 
ኢነሐዜ እምቤ ምንገብእመ 
ለአዝም ምንከ አለቡ። “ይሐዜ” 
ዶል ትብል፡ “ምን አየ በልዐከ?” 
ለልብል ሰኣል መጸአከ። ዮም 
ላኪን ወልዶም ሳርቅ ዲብ እንቱ 
ምን መጽኦም ኢልትሃገዉ። 
ዮም ከም ኢትሰረቅነ። በለሊትነ 
ሙዱድ ዲብ እንቱ ዐራሪግነ 
ወጠዋጊነ ንትሰረቅ ህሌነ። 
እሲት ወልደ ልባስ ብዕድ ላብስ 
ዶል ትርእዩ ምን አየ አምጸአከ 
ኢትብሉ።

ዮም እት መዲነት ነቅፈ ዘበን 
ከእብ ዘበኑ ጋብእ ህለ። ክምሰል 
አሰይድ መሐመድ ሐሰን 
ከንቴባይ ለቤለየ፡ ነቅፈ ማሌ፡ ዮም 
ይህሌት። ዝያደት ዲብ ዐማር 
ወዐቦት ትትዋሌ ምንመ ህሌት፡ 
ለአደብ ወለ እክላቅያት ማሌ 
ዲብ ልትሐጸብ ጌሰ። ከአዜመ 
አሰይድ መሐመድ ዐብደለ ዲብ 

ወስክ ክእነ ልብል፦
“አነ ምን ተጃርብዬ እግል 

ዑመር ወድ ዕስማን ወድ 
ከንቴባይ እሉ ፈቀአኮ ምስል 
ዲብ ንተልሄ። ወክምሰል 
ፈቀአኩው ህቱ ዲብ እሙ ጌሰ 
ወአናመ ዲብ እምዬ ግስኮ። ዲብ 
እምዬ ክምሰል መጽአኮ፡ ሽሙይ 
ትበአሰተኒ። ሰበት ትበአሰተኒ 
ዲቦም አቅበልኮ። እንዴ ይእደሌ 
ጀፈር ሕድ ሰከብነ። ህቱ ለረአሱ 
እብ ሽልቱት ኣስሩ ዐለ። አነ 
ህዬ ምነ ስካብዬ ክምሰል ቀነጽኮ 
ፋቅኡ ክምሰል ዐልኮ ትዘከርኮ። 
ብት ዶል እቤ ምነ አርቀይ ዲብ 
ምድር ተረብ እቤ። ለወክድ 

እሙ እግል ዕመር ሰበት ረኤተኒ 
ከፍ አበለተኒ ወአየ ትገይስ 
ህሌከ? ቴለተኒ። አነ ህዬ አስክ 
እምዬ እገይስ ህሌኮ እቤለ። ህተ 
ህዬ እምከ በዲር ኢጊስከ ምነ 
ትገሴ ወስከብ እግልከ ቴለተኒ። 
ምን አንስ አዜ ምን ትገብእ 
አስክ ፖሊስ ወተርተረተኒ። 
ወእባሀ ቅሎ እንዴ ቀሌት እግልነ 
ቅሎነ በልዐነ። ወእብሊ ህቱ 
ምንገብእ እበ ዝብጠት ኢተሐሰረ 
ወእሙመ አጀኒት በዲር ሕድ 
ዘብጥ ወልዘበጥ እንዴ ትቤ 
ብዙሕ ባል ይሀበተነ። 

ላኪን ሐሬ ክምሰል ፈገርነ 
ከረ ሓምድ ወስወሰዉ፡ ወእንተ 
ቀሺም እንተ፡ ዛብጥከ ዲብ እንቱ 
ምስሉ ትተልሄ ህሌከ ክምሰል 
ቤለዉ ወክምሰል አጣሐረዉ 
ክእነ በልሰ እሎም “ያጅማዐ 
ለበአስ እተ ዱሩ ቱ: ኩንትራት 
ኢኮን። እበ ሐፋነተ ምንገብእ 
የምክን ወትበአስኮ አዜ አካንዬ 
በርደት አነ ይእትበአሱ” ዲብ 
ልብል በልሰ እሎም። አዜ 
ምንገብእ ላኪን እሊ ፍቁእ ለህለ 
ሕጻን ክለ ለገቢለቱ ትመጸአከ። 
ላ እምዬ ኢመጽአቶም ወለ እሙ 
ኢመጸአተነ። እትሊ ስኒን እሊ 
ላኪን ዎሮ መሰምስ ለሐዜ እትከ 
ደዓም ዛብጬ እንተ ልብለከ 
ወተረቱ እግል ልትፈዴ እትከ 
ነዌ። እትሊ ዘበን እሊ ሰበብ 
መጽአ ወፍተን። ዮም ልጃን 
እግል እሊ ትከወነት። ወእግል 
እሊ ፍንጌ አጀኒት ልግበእ ወዐባዪ 
ለገብእ በአስ አስዓር ወዴት 
እሉ። እሊ ሕነ በዲር ኢነአምሩ። 
እሊ ህዬ ብዝሔ ክስሔ ክምሰለ 
ልትበሀል ለአዳም ምን ክል ሸክል 
ወምን ክል አካን ሰበት መጽአ 
እግል ልግበእ ቀድር። ላኪን ሕነ 
እሊታት ዲበ ዘበን ለቅዱም ክሉ 
ረአሱ ነአምሩ ይዐልነ። ክምሰለ 
ከንቴባይ ዐሊ ለቤለየ እተ ዘበን 
ለሀይ እምበል ነቅፈ ብዕድ ገቢለት 
ወዐሺረት ነአምር ይዐልነ። 

አማንቱ ነቅፈ ዮም፡ ለናይ ማሌ 
አደበ ወእክላቅያተ ሌጠ ኢኮን 
ለጌሰ። ነቅፈ ቀደም 34 ሰነት 
ዲብ ሐንቴ ሚ ክምሰል ዐለት 
ክሊነ ነአምር። ወክድ ሐርብ 
ወመእከይ እንዴ ሓለፈትቱ እትለ 
ደረጀት እለ ለበጽሐት። ለናይ 
ማሌ ዐለ ዓዳት ወለመድ ዮም 
እግል ትብለሱ ቀሊል ኢኮን። ህቱ 
ሌጠ እንዴ ኢገብእ ነቅፈ ክሉ 

ምን ሕላይ ቀዳምያም
ምን ሔልየት ክልኤ ማርየ ላቱ ሐመድ ሉል ወድ ዕጄል፡ ሐ ሰርቀ 

ከመጽአ። ወሐር ለሹም በርህ ወድ ዳፍለ ለአሐ ብለሰ ቤሎ። ከህቱ 
ኢእበልሰ፡ ምን ቤለ ለሹም ወድ ሩእ ሓይላይ ሰብ ተሐት፡ ሹት ትከልአ 
ቤሎ። ህቱ ህዬ እለ ሐለ፦

እዲነ ምን ፈርሀት ተ - ምን ሹት ወምን ግንዳሌ
ዕጹም ልሳረቅ - ሀርመ ፈዳብ ልትጋሌ
ካይን ጠልመከ - ኖሱ እንዴ ልዳሌ፡
ፈዳብ ቀትለከ - ወዘብጠከ ወዋሬ

አክቡድ ኩሹን እት እንቱ - ለአፈች ከአፎ ልትዓሬ
ሕላይ ሐቆና ቱ - ወሐቆ እንሳት ቱ ቅዛሬ

ዐጣል ግሬሽ ዳምሞ - ወአሐ ሓባል ወእንፋሬ
ለአመት ወድ ሻውሽ - ተትሃጅከነ ምን ማሌ

ቀየሕ ሕብር ተረክንከ፡ - ራውየት ተ እምበል ብሻሌ

እሲት ክም ለሀ ሚ ትገብእ - ምንመ ትገርም ወትትማኔ
ክም ግርቢት ትትዓረር - ወክም መሰንቆ ትትቃኔ።
ገደቦ እት ሐባብ ተ - እብ ሐጻይን ሕድ ትባሌ

ገደቦ ሽንጌረ - ለዓሉጅ ምን ሕድ ተዓዴ
ሸየምተ ትቃተለ - ወውላደ ልትዋሌ

ገደቦ ለእት ተገብ - ኢተአምሱለ ሕዳሌ
ገደቦ ዐድ ተክሌስ - ምን ሕድ ትዘምት ወትካሬ

ገደቦ ለእት ብሌን - ምን ሕድ ትደብድብ ወትፋሬ
አስፈዳይ እት ብእተ - ለሃ ሚ ዶል ትትዓሬ
ገመርታይ መዛግብ - ቅለጥ ላክፍ ወካሬ።

እብኔ ሐረምዝ - ለዓጅ ቀርኑ ለዋሌ
ምንመ ሐውን አስፈዳይ - ከድም እተ ወዋሌ

ገደቦ ዐድ ገር-ጊርስ - ብእስት ተ ምንመ ትትዓሬ
ክብድተ ትትቃተል - ወቀላለ ትትዓሌ

ኖሱ መጽእ ለኢሞተ - እለ ኪደት ለልትጋሬ።

             ዔማት፡ ክታብ ሐልየት ትግራይት 1913             ዔማት፡ ክታብ ሐልየት ትግራይት 1913

ዕጨይ ልግበእ ወሔናት ከደንመ 
ዮም ይህለ። ነቅፈ እብ ገረዊት 
ወነላት ትትአመር ዐለት። ነቅፈ 
እብ ዕጨይ ቅልንቃል ወወግሬ 
ጋምለት ዐለት። እሊ ክሉ ክሉለ 
ለህለ አድሩስ ለትፈናተ ዕጨይ 

ወነባት በቅል እቱ ዐለ። ላመ 
ነቅፈ ትትአመር እቡ በለስ 
ዮም ክም በዲሩ ይህለ። በዲር 
ዲብ ነቅፈ ዕጨት ዐለት። እለ 
ዕጨት አስክ ሕርየት ጻንሐት 
ምንማተ ዮም ቀርጨወ፡ ነቅፈ 
ለፈርፈረት ትትበሀል ዐለት። 
እለ ዕጨት እለ እግል ትትራዔ 
በ እንዴ እምቤ እንምሕከ ዐልነ 
ሐር ላኪን አመት አለበ እንዴ 
ቀርጨው አውደቀወ አካነት 
አብያት ትሸቀ እቱ። አዜመ 
እትለ ባክነ ደዕሮተት ህሌት። 
እለ ደዕሮተት እላመ በዲር 
ምን መወለድነ አሌሌነ እተ። 
ወአስክ እለ ህሌት። ከህታመ 
ክምሰል ሕተ እግል ኢትትቀረጭ 
እትወሴ። እለ ደዕሮተት እለ 
እግል ኖሰ ዮም እብር መጽአየ 
መስለነ ዶል ከዲብ ትትቀናቀን 
ትገይስ ህሌት።

ኣድም አብሐሪሽ

አቅሊም ምግብ፡ ጅግረ ሰዐይ እት ጽርግየ ገብአአቅሊም ምግብ፡ ጅግረ ሰዐይ እት ጽርግየ ገብአ
እት ክል ሖል ለገብእ ጅግረ ሰዐይ 

ጽርግየ አቅሊም ምግብ፡ ለሐልፈት 
ሰንበት ዐባይ 14 ዲሰምበር እት 
አግደ ሸዋሬዕ አስመረ እብ ውላድ 
ወአዋልድ ገብአ። 

እተ ምን ሜዳን ሄለል ሰብተምበር 
ለትበገሰ፡ እብ ዐባዪ ሸዋሬዕ አስመረ 
እንዴ ሐልፈ እት ሄለል ሰብተምበር 
ለአክተመ ሰዐይ፡ አትሌታት ውላድ 
እት 25 ኪሎምትር ትጃገረው። ምን 
ነዋዲ ፍሬጸዕሪ ወሰገን፡ ምን ምዴያት 
ህዬ ገዛባንዳ ወጎዳይፍ፡ እብ ዐደድ 
ሑድ መትባድረት ምን ዕዳገ-ሐሙስ 
ወምግብ መዲነት፡ ክምሰልሁመ 
ብዕዳም እብ ብሕቶት ለሻረከው 
አትሌታት ዐለው ዲቡ። 

እት ቴለል ሰኒ ለሀለ ኦሊምፒካይ 
አትሌት ዳዊት ሰዓሬ ምን ናዲ 
ፍሬጸዕሪ ናይ ውዛረት ሐርስ ህዬ፡ 
እት ናይ ኣክር አምታርለ ሰዐይ፡ 
መትባድራይ ጎዳይፍ -ሳይሞን 
መብረህቱ እንዴ በድረ እብ 1 ሳዐት፡ 
14 ደቂቀት ወ13 ካልኢት ሰልፋይ 
አተ።

ዕዉታት ሰዐይ አዋልድ

ዕዉታም ሰዐይ፡ ውላድእትሊ ናይ ቀበት-ዐድ ጅግረ 
ሰዐይ እብ ምልሃዩ ምነ ተጠውር 
ለአርኡ ለህለው አትሌታት ጋብእ 
ለሀለ ሳይሞን መብራህቱ፡ ሰለስ 
ካልኢት እንዴ ደንገረ ምኑ መዳልየት 
ወርቅ ስርጉይ ሀለ። 12 ካልኢት 
እንዴ አከረ ለአተ ምን ፈሪቅ ገዘ 
ባንዳ ኦሊምፒካይ ኣትሌት ዑቅቤ 
ክብሮም ህዬ ሳልሳይት ደረጀት 
እት ለአደምን፡ ውላድ ፈሪቁ ሴም 

ይከኣሎ ወዮናታን ክፍሌ ህዬ ደርቡ 
ራብዓይ ወሓምሳይ፡ ወአትሌት 
ፍሬጸዕሪ ናሆም ተስፋይ ሳድሳይ 
አተ።    

ለናይ አዋልድ ጅግረ ህዬ፡ 
አሀምየት ዐባይ ክም ተአትሐዝዩ እት 
ልትአመር፡ ሴዕ አትሌት ሌጠ እንዴ 
አሻረከ ዲብ 10 ኪሎምትር ገብአ። 

ለሐልፈ ሰነብት እት ስታድዩም 
አስመረ እት ናይ ሰለስ አልፍ 
ወሐምስ አልፍ ምትር ሰዐይ 
አወላይት ፋግረት ለዐለት ምን ናዲ 
ፍሬ-ጸዕሪ ላተ ድያና ሺሻይ፡ እትለ 
ሰንበትመ ዐውቴሀ ዳግመት ህሌት። 

እለ ሰእየት ለበ አትሌት፡ እግለ 
መሳፈት ዐስር ኪሎምትር እብ 28 
ደቂቀት ወ29 ካልኢት አትመመተ። 
እተ ሐልፈት ሳምን ዲብ 10 አልፍ 
ምትር ሰዐይ-ጋድም ለትዐወተት ምን 
ፈሪቅ ገዛባንዳ ፍዮሪ ገብሬሂወት፡ 15 
ካልኢት እንዴ ደንገረት ደርብ ድያነ 
ካልኣይት መጽአት። ምን ፈሪቅ 
ተእሚናት ሚካል ገብሬሚካኤል ህዬ፡ 
እብ 29 ደቂቀት ወ16 ካልኢት 

ሳልሳይት እንዴ ገአት ተዐወተት።    
ኣርያም ሐዲሽ ወፍርቱና 

ማእከሌ ምን ምዴርየት ጎዳይፍ 
ወሳምረ ዐንዶም ምን ፍሬ-ጻዕሪ፡ 
ምን ራብዓይ አስክ ሳድሳይ ተርቲብ 
ለአተያ ተን። 

እምበል እሊመ እብ መዓወነት 
ፈደሬሽን አትሌቲክስ አቅሊም 
ምግብ ወወጠንያይ መሕበር 
ምስኩናም ዐቅል ወተጠውር 
ገሮብ፡ ክምሰልሁመ መድረሰት 
ሕጁባም አብረሀ ባህተ ለትነዘመ፡ 
ናይ ምስኩናም ዐቅል ወገሮብ እት 
መሳፈት ሐጫር ለወደዉ ጅግረ-
ሰዐይመ ጋብእ ዐለ።   

እብሊ ህዬ፡ ምን ሕጁባት 
አዋልድ እብ ሰዐይ ብሩር አረጋይ፡ 
ሰለማዊት ሀይሌስላሴ ወዮርሳሌም 
ሀይሌ፡ ምን ውላድ ሕጁባም ህዬ፡ 
ሀብቴማርያም ሰመሬኣብ፡ አይመን 
መሐመድ ወዐብደለ አሕመድ፡ ምን 
ካልኣይ አስክ ሳልሳይ አተው። 

ምን ምስኩናም ዐቅል ወገሮብ 
ህዬ፡ ሐያት አሕመድ - ምን ምግብ 

መዲነት፡ ሳሮን ተክሌ - ምን ዕዳገ 
ሐሙስ፡ ብስራት ተስፋዝጊ ምን 
አባሻውል፡ ወምን ውላድ አቤል 
ሐድጉ ወስምኦን ተስፋአለም 
-ክልኢቶም ምን ምዴርየት ገጀረት፡ 
ወሐምዛ ዐብደልሐይ ምን ምዴርየት 
አኽርየ ምን አወላይ አስክ ሳልሳይ 
ደረጃት ለአተው ቶም።  

ስነይ፡ ጅግራታት ርያደት ቅያደት መታብዐት ሕዱድ ተመስነይ፡ ጅግራታት ርያደት ቅያደት መታብዐት ሕዱድ ተመ
ምን ዮም 10 ኖቨምበር ዝያድ 

ወሬሕ ለአተላለ ጅግረ ርያደት 
ቅያደት መታብዐት ሕዱድ ቅብለት 
ምውዳቅ ጽሓይ ዲብ ዮም 14 
ዲሰምበር እት መዲነት ስነይ እብ 
ነያረት ተመ።

እት መናሰበትለ ካቲመቱ፡ 
ቃእድ መርከዝ ተድሪብ ቅዋት 
ድፋዕ ኤረትርየ ሜጀር ጀነራል 
ረመዳን ዑስማን አውልያይ፡ ቃእድ 
መርከዝ ተድሪብ ክድመት ወጠን 
ኮሎኔል ደበሳይ ግዴ፡ ቃእድ ቅያደት 
መታብዐት ሕዱድ ቅብለት ምውዳቅ 
ጽሓይ ኮሎኔል ዮናስ ብጹኣምላኽ፡ 
ሙዲር ምዴርየት ስነይ አሰይድ ምን ፍረቅ መታብዐት ሕዱድ ቅ.ውም.ጸሓይ

ጅግራታት ኮበሪት እግር አቅሊም ምግብ አንበተጅግራታት ኮበሪት እግር አቅሊም ምግብ አንበተ
**ተእሚናት ወበሐር-ቀየሕ ካስ ሱፐር ነስአው****ተእሚናት ወበሐር-ቀየሕ ካስ ሱፐር ነስአው**እግል ለኢትሐደደ ወቅት ሕሉሉፍ 

ለዐለ ጅግራታት ኮበሪት እግር አቅሊም 
ምግብ፡ እት ዮም 14 ዲሰምበር ደንደን 
ቅባል ተእሚናት እብ አዋልድ፡ ደንደን 
ወበሐር-ቀየሕ ህዬ እብ ውላድ 
ለወደዉ ጅግራታት ካስ-ሱፐር እት 
ስታድዩም አስመረ አንበተ።

እሊ ቀደም እንቡተት ጅግራታት 
ኮበሪት እግር 2026 ለትኤተነ “ሱፐር-
ካፕ” ስሙይ ለሀለ ጅግረ ካስ፡ እግል 
ሰልፍ ኢነት ቱ ገብእ ለሀለ። እብ 
ክልኢቱ አዋልድ ወውላድ ህዬ ደዓም 
ሰልፋይ ወካልኣይ ፋግራም ለዐለው 
ፍረቅ ለጀምዐ ጅግራቱ።  

ዲመ እት ትልህየ ካቲመ 
ለልትዋጅሀ አግደ መትጃግረት ላተን 
አዋልድ ፍረቅ ደንደን ወተእሚናት 
ለወደያሀ ትልህየ፡ እንቡተት ጅግራታት 
ምውስም 2026 ጋብአት ህሌት።

ደዓም ሻምዮን ናስኣት ለዐለየ 
አዋልድ ደንደን፡ እት 22 ደቂቀት እብ 
ሄርሞን እዮብ ጎል እንዴ ረክበየ ዲብ 

ስዩም ገብሬእየሱስ፡ ፈተች ርያደት 
ወስካን መዲነት ስነይ ሓድራት 
ዐለው።

መስኡል  ሀይአት ሐብሬ 
ወአትፋዝዖት መታብዐት ሕዱድ 
ቅብለት ምውዳቅ ጽሓይ አሰይድ 
ተክኤ ወልደሚካኤል እተ ቀደመዩ 
ተቅሪር፡ ሀደፍለ ጅግረ- ፍንጌ 
ውሕዳት ንየት ርያደት አትሐሶሳይ፡ 
ዲብ ሸባብ ውሕደት ወፍቲ ሕድ  
ጀላብ እግል ትስበቅ፡ ፈዛዐት ሸባብ 
እግል ቲዚድ ወአደቃብ በቃዐት 
ገሮቦም እተ ክምሰልሁመ ለቅያደት 
እንዴ ወከለው ዲብ ጅግረ ውዛረት 
ድፋዕ ለሻርኮ መተልህየት እግል 

ሜመዮት ወአፍረዮት ክምቱ ሸርሐ።
ዲበ ሐምስ ጅንስ ርያደት በሀለት 

ኮበሪት እግር፡ አትሌቲክስ፡ ተንሺን፡ 
ወቼዝ ለከምክም ጅግረ፡ እብ ዓመት 
ዝያድ 550 ርያድዪን ወመመቅረሐት 
ክም ሻረከው እንዴ ሐበረ፡ ለትርኤት 
በቃዐት ወአክላቅያት ሐመደ።

እተ ጅግረ ርያደት፡ ፈሪቅ 
ማዕሎበ ሻምፕዮን እሊ ጅግራታት 
እንዴ ገብአ ዕዉት ሀለ።

ዲብ ደንጎበ እተ እብ ዕፌ ዓዳት 
ለገምለት መናሰበት እግለ ተዐወተው 
ወእት ሰርገ’ለ በርናምጅ ዶር ሰኒ 
ለቀደመው ጀዋእዝ ወሸሃዳት ሐምዴ 
ተሀየበ።

መርሐ፡ እብ ሐዲስ ምን ፍቃዱ ገዳሙ 
ወክብረት ሐይልኣብ ክልኦት ጎል 
ወሰከየ ወ 3-0 እግል ዕርፍ ፈግረየ።  

ደንደን፡ እለ ሜርሒተን እግል 
ልዕቀበ ወጎል እግል ልወስከ ዲብ 
ልትሰአየ ላኪን፡ ምን ገጽ ሐር 
ለትፈርገጸየ መተልህየት ተእሚናት፡ 
እት 70 ደቂቀት እኽላስ ዐብደልናስር 
እት ትልህየ ለአትበገሰየን ጎል ኣቴት 
እለን። ተእሚናት፡ ሐቆ ሰማን 
ደቂቀትመ ረህዋ መንግስተኣብ ካልኣይ 
ጎል ክም ወሰከት እለን ግድም፡ ደንደን 
እት ርዕብ አተየ። 

ሐሊመ ዐብደለ ራብዓይ ጎል ሰበት 
ወሰከት እለን ላኪን፡ 4-2 ደንደን 
ተዐወተየ። ናይ ሰነት-ሐዳስ ሰልፋይ 
ካስ እንዴ ነስአየ ህዬ፡ እብ እንቡተት 
ኬር አሌፍ ብህላት ህለየ። ምን 
ፈሪቅ ደንደን ሄለን ሚካኤል ለሔሰት 
መተልህያይት ናይለ ጅግረ ነስአት። 

ደርበን ለዲመ መትጃግረት ላቶም 

ፍረቅ ውላድ ደንደን ወበሐር-ቀየሕ 
ተልሀው። ፈሪቅ ደንደን ክምለ 
ናይ አዋልድ እብ ውላድመ ደዓም 
ሻምፕዮን ጋብእ ዐለ። 

ደንደን እብ ለትፈናተ አስባብ 
ለእሙር ሓርሶም ክብሮም ሰለሙን 
ወመኬፍላዮም ናሆም ታደሴ 
ይኣተዎም። መኬፍላይ ሮሜል ዐብዱ 
ናይ ደንደን፡ ምን መተልህያይ በሐር 
ቀየሕ ለሸትፈየ ኮበሪት እት 11 
ደቂቀት ጎል እንዴ በደለየ፡ ደንደን 
ሜርሒት እንዴ ተአልበጠ እግል ዕርፍ 
1-0 ፈግረ።  

እት 2ይ ሾት፡ ፈሪቅ በሐር ቀየሕ 
እት እንቡተት ትልህየ ሪጎሌ ምንመ 
ረክበው፡ ቤንሁር አማንኤል ምለዐል 
ዓርደት ፌተተየ፡ ምን ፈሪቁ በክት ሰኒ 
ህዬ አተቀለዐ። ምናተ ዲብ 62ይት 
ደቂቀት ትልህየ፡ መዳፍዓይ በሐር-
ቀየሕ ዐወት ወልደዬሱስ እብ ረአሱ 
ለዘብጠየ ኮበሪት እት ጎል እንዴ 

በደለየ፡ ፈሪቁ ሰበት ተዓደለ፡ እግል 
ቤንሁር ምን ሕሜት አተክረዩ።   

ሐቆ እሊ ጎል ለፈዝዐ ፈሪቅ 
በሐር ቀየሕ፡ እብ መትከባባት ሰኒ 
እት 77 ወ88 ደቂቀት ክልኦት ጎል 
እብ ቤንሁር ወመድሃኔ ረዳእ ሰበት 
ወሰከው፡ ትልህየ ዲብ መስለሐቶም 
በደለወ ከ3እብ1 ዐውቴ እንዴ 

ሰጀለው፡ ሰልፋይ ፈሪቅ ዕዉት 
“ሱፐር-ካፕ” ገብአ። እሊ ዐውቴ ምን 
ነከክ ፈሪቅ ደንደን እንዴ ነዝዐ፡ ጅግረ 
ምውስም ሐዲስ እብ ዐውቴ ሐዲስ 
እንቡት ሀለ -በሐር ቀየሕ። ቤንሁር 
አማንኤል ህዬ ለሔሰ መተልህያይ 
ናይለ ምሴት ገብአ። 



ዶል ዶል ነብረ ዶል እንበልዕ 
እት ከርሸትነ እንዴ ትገሴት 
ኢትሐቅቅ እግልነ አውመ 
ትከብድ እትነ። እሊ መሻክል 
እሊ እግል ሳረዮት ለነፍዑነ ወእብ 
ቀሊል እግል ንርከቦም ለእንቀድር 
ቀመማት ህለው። ከገሌ ምኖም 
ዶል እንርኤ፦ አሳፈቲዳ (Asa-
foctida)፡ ዘንጀቢል (Ginger)፡ 
ፍረፋል (fennelseeds)፡ ቀመም 
ጻቕዳ (coniander) ወጃሙን (ja-
mun) እግል ንሽራሕ እንቀድር።

1.	 አሳፈቲዳ (Asafoctida)፥ 

ናይ ጋስትራይት (ምዕደት)መሻከል 
ለቦም አንፋር እሊ ቀመም እሊ 
እግል ሳረዮት እሊ ሕማም ተረት 
ዐባይ ቡ። ከገበይ መትነፍዖቱ ዶል 
እንርኤ ሑዳይ ለደገጋ አሳፈቲዳ 

እት ለትበሸለ ሩዝ እንፌፍዮ 
ከእንበልዑ። ካልኣይ ሕርያን 
ህዬ ምሰል ሐሊብ ውጩር እንዴ 
ሓበርናሁ ዶል እንሰትዩ መሻክል 
ሓቀቆት ነብረ እግል ልሳሬ እግልነ 
ቀድር።

2.	 ዘንጀቢል፦ ዘንጀቢል 
ድድ ባክተርያ እንዴ እንቤ እግል 
ንሽርሑ እንቀድር። ሰለሰ አውማ 
ክልኤ ሐበት ዘንጀቢል ምሰል ማይ 
እንዴ ሓበርነ ዶል እንሰትዮ እት 
ሓቀቆት ነብራነ ሳዕደነ። ዘንጀቢል 
ድቁብ ሰበት ቱ ዲብ ነዓርፍ እግል 
ንሰተዩ ወጀብ። 

3.	 ፍረ ፋነል፦ (fennel 
seed) ሐቴ ሐበት ፍረፈነል 
እንዴ ነስአነ ደል እንመጭሩ ጼና 

አፍነ እግል ልሰኔ ወለ በልዐናሁ 
ነብራ እግል ትሕቀቅ ከምስልሁመ 
አስሉብ ሸን ከደን ክም ልትሰሀል 
ሰዴ። 

4. ቀመም ጸቕዳ (cori-
ander)፦ ሑዳይ ጻቕዳ ምስል 
ዘንጀቢል እንዴ ሓበርነ ሐቆ 
ነሰአናሁ እት ሓቀቆት ነብረ 
ሳዕደነ። እት አምዕል ሳዖታት 
እንዴ አትራየምነ ሰለስ መረት 
እነስኡ።

5. ጃሙን (jamun)፦ እሊ 
ምን ጅንስ ፍሬታት እት ገብእ 
እግል ሓቀቆት ነብረ ተረት ዐባይ 
ቡ። እት አምዕል ምን 8 አስክ 10 
ሐበት ጃሙን ሰለስ መረት እግል 
ንንስኡ እንቀድር።

 ፋጥና ኣድም  ፋጥና ኣድም 

1212ገጽገጽ1818ይትይት ሰነት ዕልብ 52 ሰነት ዕልብ 52 አርቡዕ 17 ዲሰምበር 2025አርቡዕ 17 ዲሰምበር 2025

ነብረ ለልሓቆ ቀመማትነብረ ለልሓቆ ቀመማት

ገሌ ምን በሀልገሌ ምን በሀል
• ነፈር ዓቅል ምን ክልኤ ሰንዐት ለሐቴሀን ልፍህም።
• መብዝሑ ወቅት ኢትትቀደር ለትትበሀል ጋሪት ለኢትጀረበት ሌጣተ።
• ሻብ እብ ሰእየት ነብር ወግንዳብ እብ ዝክርያት።
• ምስጢር ዎሮ ሐን ምድር፡ ወስጢር ክልኦት ዘርእ ምድር።
• እት ሕልም ወሻም ለኢልትቀደር ኢህለ።
• ለምሽክለት እተ ናይ ሰልፍ ምስዳር ህሌት።
• ሸንሀት እብ ብላዕ ቱ ለትመጽእ።
• ተርጀመት ለአለበ መንበረት በደል ትነብር፡ ጀለ ሐቴ ሓጀት ምን 
ትመይት ልትሐሬ።

10 ፍንቲት ስወር ሕዘው10 ፍንቲት ስወር ሕዘው

ተአምሮ ማሚ?ተአምሮ ማሚ?
• እት ሩስያ ዒድ ክሪትስማስ እት ሰነት 2 መረት ለዐዩዱ፡ እሊ በህለት 
25 ዲሰምበር ወ7 ፌብርዋሪ ለዐዩዱ።
• እት አየርላንድ እት ቀደም ‘ሐ’ ከምረት ስትየት ኢልትሰማሕ።
• እት ሃንጋሪ እት ቀደም መብነ ባንክ አይስክሪም ዶል ትበልዕ 50 
ዶላር ትጃዜ።
• እት ስዊድን እምበል እጃዘት ለከስሶም ጀሀት ቤትከ ሕብረ እግል 
ትምሰሕ ኢልትሰመሕ።
• እት ትርክ ስጃረት ለልአተኖ አንፋር እት ሻርዕ እግል አዪ ነፈር እንዴ 
አብጠረው ወላዐት (ላይተር) ሰበት ረምቆ፡ መብዝሖም አትራክ ስጃረት 
ለኢሰቱመ እት ጂቦም ላይተር እንዴ ጸብጠው ልትሐረኮ።
• እት ቡሩንዲ ሐምስ ጅነ ለወልደት እም ድሙ እግል ትዓቤ ኢልትሰማሕ 
እለ።  

እስረት ከረቫተ (ክርፍተት) ናይ ሐንገል እስረት ከረቫተ (ክርፍተት) ናይ ሐንገል 
ዙረት ደም ዙረት ደም እብ 7.5 ክም ነቅስ ወዴእብ 7.5 ክም ነቅስ ወዴ
እት 2018 ለገብአ ድራሳት 

እስረት ከረቫተ ናይ ሐንገል 
ዙረት ደም እብ 7.5% ክም ነቅስ 
ወዴ። እብሊ ህዬ እብ ደወሻን፡ 
ጥማም፡ እተ ከምሰልሁመ 
ወጃዕ ረአስ ንሽዕር። እምበል 
እሊመ ደቅጥ ዕንታት ሰብብ፡ 
ወጀርምታት እብ ቀሊል እግል  
ልትሐላለፍ በክት ረክብ። 

እግል መሰል፡ እት ሰብ 
መቅደረት ዓፍየት ዶል እንርኤ፡ 
ዎሮ ሐኪም ጀርምታት እበ 
ከረቫተሁ እንዴ ወደ ምነ ሕሙም 
ዲበ ሐኪም ወምነ ሐኪም ዲበ 
ሕሙም እብ ቀላል ገበይ እግል 

ልትሐላለፍ ቀድር፡ እብሊ አስበብ 
እሊቱ ህዬ ሐኪም ሕሙም እተ 
ልርኤ እቱ ወክድ ልባስ ክምኩም 
እግል ልትነፈዕ ዑለማእ ዓፍየት 
ለመክሮ።

እት ዐለም ኦሮ ምነ ፍንቱይ 
ወለልአትፈክር ዐዋዲ ባጁ 
ቶም። እሎም ሸዐብ እሎም እት 
ማያት ኢንዶኔዥያ፡ ማሊዝያ፡ 
ወፊሊፒንስ ነብሮ። እሎም ሸዐብ 
እሎም “sea gypies” አውማ 
ናይ በሐር ሰብክሳግም እት 
ልትበሀሎ ልትሰመው። 

እሎም ሸዐብ እሎም እት 
ድንጉር ዐዋዲ ለነብሮ እት 
ገብኦ፡ እት ወቅት ለቦምቱ ፈሀም 
ለደሀራ ቱ። እግል መሰል ሳዐት፡ 
ዕልብ አውረሐት፡ ወወቅት 
ሜላድ ምስሎም መዕነት አለቡ። 
እሎም ባጁ ለልትበሀሎ ሸዐብ 
አሳሶም ምን ቀቢለት ማላይ 
ለልትበሀሎ ሸዐብ ክም ቶም 
ወቀደም 100 ሰነት ለገብእ ዘመን 
እት ረአስ ማይ ነብሮ ክም ዐለው 
ልትሀደግ። እብሊ ህዬ ሞጅ 
አውመ ለልአትሐዝዮም ሓጃት 

ዐዋዲ ሸዐብ ባጁ (bajau)ዐዋዲ ሸዐብ ባጁ (bajau)

በረ ምነ ማይ እተ ለሐዙ እቱ 
ወቅት ሌጠ፡ እተ አጥራፍ በሐር 
ፈግሮ ወሐቆሁ እት መስከቦም 
ለአቀብሎ። ህቶም ለእቱ ነብሮ 
አብያት እት ከርስ በሐር ለትሸቀ 
ወምነ በሐር ገጹ ለዐል ሪም ለቡ 
እት ገብእ፡ እብ ሰለልም ለዐርጎ 
እቱ። ሸዐብ ባጁ ክል ሐያቶም 
እት ከርስ በሐር ምን ገብአት 
ለበዝሐው መሳፍረት በሐር 
እንዴ ትበሀለው ልትሰመው።

ሸዐብ ባጁ መንበረቶም 
ምን በሐር ሰበት ገብአት፡ ክል 
ነፈር እት አምዕል 5 መረት 
እት ቀበትለ ማይ ሐድ 230ft 
(ስድር) ለገብእ ቆሪነ እግል 
ልብጽሖ፡ ትንፋሶም እግል ብዙሕ 
ደጋይግ ልትከረዕ እት ህለ፡ 
ብዙሕ ተዐብ ወመትሰባል ክም 
ሳድፎ ለአርኤ። እብሊ ህዬ ለእሉ 
መልኮ ፍንቱይ መቅደረት እት 

መራቀበት ትንፋስ ወገሮብ ምን 
ብዕዳም ለፈንትዮም መውሀበ 
ቱ።

